
ዓርብ 82ኛ ዓመት ቁጥር 363   ጳጉሜን  3 ቀን  2015   ዓ.ም   ዋጋ 10:00 ብዕራችን ለኢትዮጵያ ህዳሴ ይተጋል!

“መስዋዕትነት ከፋዮች... ወደ ገጽ 6 ዞሯል

ኢትዮጵያ በበርካታ... ወደ ገጽ 6 ዞሯልየኢትዮ-ሶማሊያ የሚኒስትሮች... ወደ ገጽ 6 ዞሯል
አበበች ጎበና-... ወደ ገጽ 6 ዞሯል

ጌትነት ተስፋማርያም

አዲስ አበባ፡- በኢትዮጵያ መስዋዕትነት ከፋዮች 
እየበዙ መስዋዕትነት አስከፋዮች ደግሞ እየጠፉ 
መሄዳቸው አይቀሬ ነው ሲሉ የብሔራዊ መረጃና ደኅንነት 

አገልግሎት ዋና ዳይሬክተር አቶ ተመስገን ጥሩነህ ተናገሩ።
“የመስዋዕትነት ቀን” የሀገር መከላከያ ሚኒስቴር 

እንዲሁም የፌዴራል የፀጥታና የደኅንነት ተቋማት 
በተገኙበት በሀገር መከላከያ ሠራዊት ጠቅላይ መምሪያ 
ግቢ በተለያዩ ሥነ-ሥርዓቶች ተከብሯል። 

 “መስዋዕትነት ከፋዮች እየበዙ መስዋዕትነት 
አስከፋዮችም  እየጠፉ መሄዳቸው አይቀሬ ነው”

- አቶ ተመስገን ጥሩነህ
የብሔራዊ መረጃና ደኅንነት አገልግሎት ዋና ዳይሬክተር

የዕለቱ የክብር እንግዳ አቶ ተመስገን ጥሩነህ እንደገለጹት፤ 
መስዋዕትነት ከፋዮች እየበዙ መስዋዕትነት አስከፋዮች እየጠፉ 
ስለሚሄዱ የኢትዮጵያ ልማት፣ ዕድገት፣ ዴሞክራሲና ሀገረ 
መንግሥት በጽኑ መሠረት ላይ መገንባቱ አይቀሬ ነው።  

ዳግማዊት ግርማ

በኢትዮጵያውያኑ ልብ ውስጥ በደማቁ 
ተፅፈዋል።በዘመናት የማይነዋወጥ የክብር ስፍራ 
አላቸው።ማኅፀናቸው ዘር ባያፈራም ልባቸው እናት 

ሞገስ ጸጋዬ

አዲስ አበባ፡- ከትናንት ጀምሮ በሞቃዲሾ በመካሄድ 
ላይ የሚገኘው የኢትዮ-ሶማሊያ የሚኒስትሮች የጋራ 
ኮሚሽን ስብሰባ ከፀጥታና ደኅንነት ጉዳዮች ባሻገር  
በኢኮኖሚያዊ ጉዳዮችም ትርጉም ያለው ግንኙነት 
እንዲኖር የሚያስችል መሆኑን የውጭ ጉዳይ ሚኒስቴር 
አስታወቀ።በኒውዮርክ በሚካሄደው 78ኛው የተመድ 
ጠቅላላ ጉባኤ ኢትዮጵያ የነቃ ተሳትፎ እንደሚኖራትም 
ጠቁሟል።

የኢትዮ-ሶማሊያ የመጀመሪያ የሚኒስትሮች ኮሚሽንና 
78ኛውን የተመድ ጠቅላላ ጉባዔ አስመልክቶ የውጭ ጉዳይ 
ሚኒስቴር ትናንት በጽሕፈት ቤቱ ለሀገር ውስጥና ለውጭ 
ሀገር መገናኛ ብዙኃን ሳምንታዊ መግለጫ ሰጥቷል።

መግለጫውን የሰጡት የውጭ ጉዳይ ሚኒስቴር ቃል 

የኢትዮ-ሶማሊያ የሚኒስትሮች ስብሰባ በኢኮኖሚያዊ 
ጉዳዮች ትርጉም ያለው ግንኙነት እንዲኖር ያስችላል

አበበች ጎበና- 
የበጎነት አርአያ ማርቆስ በላይ

አዲስ አበባ፡- ኢትዮጵያ በበርካታ ጀግኖች 
ልጆቿ የሕይወት መስዋዕትነት የጸናች ሀገር ናት 
ሲሉ የአዲስ አበባ ከተማ አስተዳደር ከንቲባ 
ወይዘሮ አዳነች አቤቤ ገለጹ።

ኢትዮጵያ በበርካታ 
ጀግኖቿ የሕይወት 

መስዋዕትነት የጸናች 
ሀገር ናት



አዲስ ዘመን    ዓርብ ጳጉሜን 3 ቀን 2015 ዓ.ምገጽ 2

ዜና
አቶ ሲራጅ  አብዱላሂ

ሞገስ ፀጋዬ

አዲስ አበባ፡- ከለውጡ ወዲህ ኅብረተሰቡን፣ 
የመንግሥት ተቋማትንና ባለሀብቶችን በማስተባበር 
ከ20 ሺህ በላይ ቤቶች ተገንብተው ለተጠቃሚዎች 
መተላለፋቸውን የአዲስ አበባ ብልጽግና ጽሕፈት ቤት 
ኃላፊ አቶ ሞገስ ባልቻ አስታወቁ።

የአዲስ አበባ ብልጽግና ጽሕፈት ቤት ኃላፊ አቶ ሞገስ 
ባልቻ እንደገለጹት፤ ኢትዮጵያ የበለጸገና የዳበረ ማኅበራዊ 
እሴቶች ባለቤት ናት።አቅመ ደካሞች  ሲቸገሩ ተጋግዞና 
ተደጋግፎ የመዝለቅ የቆየ ባህልና ወግ አላት።ነገር ግን 
በተለያዩ ምክንያቶች  ባህልና ወጋችን በጥቅሉ መልካም 
እሴቶቻችን ደክመው ቆይተዋል።

 ከለውጡ በኋላ ሰው ለሰው መልካም እንዲያስብና  
ለሀገር ውለታ ውለው የተቸገሩ ወገኖችን የመርዳት 
ሥራ እየተሠራ ነው ያሉት አቶ ሞገስ፤  መልካም ሥራ 
የመሥራት ሥራ በትንሹ ተጀምሮ በመላ ሀገራችን በስፋት 
እየተከናወነ ይገኛል ብለዋል።

በአዲስ አበባ ከተማ አስተዳደር ውስጥ በርካታ 
ችግሮች አሉ ያሉት ኃላፊው፤ ከችግሮች ውስጥ ዋናው 
ችግር የቤት እጦት ነው ብለዋል።

እንደ ቤት የሚቆጠሩ አንዳንድ ቤቶችም ቤት ናቸው 
ለማለት ያስቸግራሉ ያሉት አቶ ሞገስ፤ ሰው በውስጣቸው 
እያለ ለአደጋ የሚያጋልጡ ጭምር ናቸው፤ ይህን 
ታሳቢ በማድረግ ከለውጥ ወዲህ የተለያዩ የኅብረተሰብ 
ክፍሎችን፣ የመንግሥት ተቋማትና ባለሀብቶችን  
በማስተባበር ከ20 ሺህ በላይ ቤቶች ተገንብተው 
ለተጠቃሚዎች ማስተላለፍ ተችሏል ብለዋል።

በያዝነው ዓመት ክረምት ብቻ የተለያዩ ባለድርሻ 
አካላትን በማስተባበር ከ3ሺህ በላይ ቤቶችን በመገንባት 
ለማስተላለፍ ጥረት ተደርጎ በአብዛኛው በጥሩ ሁኔታ ላይ 
እንደሚገኙም ጠቁመዋል።

አቶ ሞገስ እንደተናገሩት፤ በ2015 ባለፉት ሦስት 
የክረምት ወራት ውስጥ በአዲስ ከተማ ክፍለ  ከተማ 
ብቻ ከሁለት መቶ ሃያ ስድስት  በላይ ቤቶችን 
ለመገንባትና ለማደስ ታቅዶ ሁለት መቶ ሰማንያ አንድ 
ቤቶች ታድሰውና ተጠግነው የቤት ቅርጽ እንዲኖራቸው 
ተደርጓል።ወደፊት መሰል ሥራዎችን በማስፋት ብዙ 
ዜጎች ተጠቃሚ እንዲሆኑ ይደረጋል።

በአዲስ አበባ ውስጥ ያለው የቤት ችግር በቀላሉ 
የሚታይና የሚታለፍ ጉዳይ ሳይሆን የሁሉንም ባለድርሻ 
አካላት ትብብርና ድጋፍ የሚሻ መሆኑን የጠቆሙት አቶ 
ሞገስ፤ ይህን በመገንዘብም አቅም ያላቸው ሁሉ የቻሉትን 
ድጋፍ በማድረግ ወገንን ማገዝ እንደሚገባቸው ገልጸዋል።

በመንግሥት በኩል እየተደረገ ያለ ጥረት መኖሩን 
ጠቅሰው፤ ነገር ግን ከችግሩ ስፋትና ጥልቀት አንጻር 
በመንግሥት ጥረት ብቻ ሊፈታ የሚችል አይደለም፤ 
የተለያዩ የሕዝብ ተቋማት፣ ቀና አስተሳሰብ ያላቸው 
ባለሀብቶችና ደጋፊዎችን በማስተባበር በርካታ ዜጎች 
ከተጎሳቆለ የቤት ውስጥ ኑሮ የተሻለ ነገር እንዲያገኙ 
ለማድረግ የሚያስችሉ በርካታ ሥራዎች እየተሠሩ ይገኛሉ 
ሲሉም አቶ ሞገስ ገልጸዋል። 

ከለውጡ ወዲህ ኅብረተሰቡን፣ 
የመንግሥት ተቋማትንና 

ባለሀብቶችን በማስተባበር ከ20 
ሺህ በላይ ቤቶች ተገንብተዋል

ታደሠ ብናልፈው

አዲስ አበባ፡- የበጎነት ቀን መከበሩ የመረዳዳት 
ባህላችን ይበልጥ እንዲጎለብትና የተቸገሩ ወገኖችን 
ለመርዳትና መልሶ ለማቋቋም ትልቅ አስተዋጽኦ ያለው 
መሆኑን የበጎ አድራጎት ማኅበራት መስራቾችና ኃላፊዎች 
ገለጹ።

የጌርጌሴኖን የአዕምሮ ሕሙማን መርጃ ማዕከል 
መስራችና  ሥራ አስኪያጅ አቶ መለሰ አየለ ለኢትዮጵያ 
ፕሬስ ድርጅት እንደገለጹት፤ በሀገር አቀፍ ደረጃ ጳጉሜን 
3 ‹‹በጎነት ለሀገር ›› በሚል የሚከበረው የበጎነት ቀን 
ወቅቱን የጠበቀና ማኅበረሰቡ የተቸገሩ ዜጎችን ለመርዳትና 
ለማቋቋም የሚያነሳሳና ለአዲሱ ዓመትም የመረዳዳት 
ባህላችን ጎልብቶ የሚሸጋገርበት  ቀን ነው።

እለቱ የኢትዮጵያ ማኅበረሰብ በሃሳብ የመረዳዳት፣ 
በኢኮኖሚ የመደጋገፍና የመጠያየቅ  እሴቱን የሚያጠናክር 
በመሆኑ ለሀገር ሁለተናዊ እድገት ከፍተኛ አስተዋጽኦ 
አለው ብለዋል።

የበጎነት ተግባር የተሳሳተ አስተሳሰብ ያለው ሰው 
በቅን አስተሳሰብ እንዲታነፅና በመልካምነት  የተሻለ ሥራ 
እንዲሠራ የማስተማርና የመርዳት ሥራ በመሆኑ  ለሀገር 
ባህላዊ፣ ኢኮኖሚያዊና ፖለቲካዊ እድገት  ትልቅ ሚና 
ይጫወታል ሲሉ ተናግረዋል።

የሙዳይ በጎ አድራጎት ማኅበር መስራችና ዋና ሥራ 
አስኪያጅ ወይዘሮ ሙዳይ ምትኩ በበኩላቸው፤ በሀገር 
ደረጃ ጳጉሜን ሦስት የሚከበረው የበጎነት ለሀገር ቀን 
በማኅበረሰቡ ዘንድ ከጊዜ ወደ ጊዜ እያደገ የመጣውን 
የተቸገሩ ዜጎችን የመርዳትና የማቋቋም ሥራ  ይበልጥ 
ለማሳደግ የሚያነሳሳ ነው ብለዋል።

ለተቸገሩት ዜጎች እገዛ ለማድረግ ቅን መሆን በቂ 
ነው፤ የበጎነት ተግባር ለተቸገሩ ዜጎች የሥራ እድል 
በመፍጠርና ወደ ሥራ በማሰማራት በሀገራዊ የኢኮኖሚ  
እድገት አወታዊ  ሚና ይጫወታል ሲሉ ገልጸዋል።

 የተቸገሩ ዜጎችን ለመርዳት ማኅበረሰቡ በተለያዩ 
መንገዶች እየተሳተፈ ይገኛል ያሉት ወይዘሮ ሙዳይ፤ 

የበጎነት ቀን መከበሩ የመረዳዳት ባህላችን 
እንዲጎለብት ትልቅ አስተዋጽኦ አለው

ዘላለም ግዛው  

አዲስ አበባ:- በአቪዬሽን ፈጠራ ላይ የተሰማሩ 
ባለሙያዎችን እና ልዩ ልዩ አካላትን ዕውቅና በመስጠት 
በመደገፍና በማበረታታት የአቪዬሽን ቴክኖሎጂና 
ኢኖቬሽን ማስፋፋትን ዓላማ ያደረገ ሀገር አቀፍ አውደ 
ርዕይ ሊካሄድ ነው። 

አውደ ርዕዩ ከጥቅምት 13 እስከ 17 ቀን  2016 
ዓ.ም በኢትዮጵያ ሳይንስ ሙዚየም “ፈጠራ ለአቪየሽን 
ልህቀት” በሚል መሪ ሃሳብ የሚካሄድ ነው። አውደ ርዕዩ 
በኢትዮጵያ ሲቪል አቪዬሽን ባለሥልጣን ባለቤትነት 
እንዲሁም በትራንስፖርትና ሎጂስቲክስ ሚኒስቴር 
አስተባባሪነት የሚዘጋጅ ነው።

ስለመርሀ ግብሩ የትራንስፖርትና ሎጅስቲክስ 
ሚኒስትር ዴኤታ አቶ ደንጌ ቦሩና የኢትዮጵያ ሲቪል 
አቪዬሽን ባለሥልጣን ዋና ዳይሬክተር አቶ ጌታቸው 
መንግስቴ ትናንት መግለጫ ሰጥተዋል።

ሚኒስትር ዴኤታው አቶ ደንጌ ቦሩ እንደተናገሩት፤ 
መርሀ ግብሩ በራሳቸው ተነሳሽነት በአቪየሽን የፈጠራ ሥራ 
ላይ የተሰማሩ ወጣት ባለሙያዎችን እንደሚያበረታታም 
ነው የተናገሩት። 

በአቪዬሽን ፈጠራ ላይ የተሰማሩ ባለሙያዎችንና 
ልዩ ልዩ አካላትን እውቅና በመስጠት፣ በማበረታታትና 
በመደገፍ  የአቪዬሽን ቴክኖሎጂ እና ኢኖቬሽን  
እንዲስፋፋ የበኩሉን አስተዋጽኦ ያበረክታል።

በራሳቸው ተነሳሽነት በአቪዬሽን የፈጠራ ሥራ 
ተሰማርተው በርካታ የፈጠራ ውጤቶችን እያቀረቡ 
ያሉ ወጣቶች መኖራቸውን በማስታወስም፤ የአየር 
ትራንስፖርት ሥርዓት ለማልማት፣ ለመምራትና 
ለማስቀጠል የሚችል ብቃት ያለው የፈጠራ ባለሙያ 
ለማፍራት  እንደሚሠራም አመልክተዋል።

በተደራጀና በመዋቅር የተደገፈ የድጋፍና የማበረታቻ 

ሀገር አቀፍ የ“አቪዬሽንና ኢኖቬሽን” አውደ ርዕይ ሊካሄድ ነው

ጳጉሜን ሦስት የሚከበረው ‹‹ በጎነት ለሀገር ›› ቀንም 
ማኅበረሰቡ ያለውን የመረዳዳት ባህል አጠናክሮ 
በማስቀጠል ከተቸገሩ የማኅበረሰብ ክፍሎች ጋር 
የሚተሳሰርበትና እገዛ ለማድረግ ይበልጥ  የሚነሳሳበት  
ተግባር ነው ሲሉ ተናግረዋል።

መንግሥት የበጎነት ሥራን ትኩረት ሰጥቶ 
እየሠራበት ነው፤ ይህም የማኅበረሰቡን አንድነትና አብሮ 
የመኖር እሴቱን ይበልጥ እያጠናከረለት ይገኛል ሲሉ 
አብራርተዋል።

በጎነት የተቸገሩትን በመርዳትና በማቋቋም በሀገር 
ሁለንተናዊ እድገት ትልቅ ሚና የሚጫወት በመሆኑ 
የዘወትር ተግባራችን ልናደርገው ይገባል ያሉት ወይዘሮ 
ሙዳይ፤ ቀኑን የተቸገሩ ወገኖችን በመርዳትና በማሰብ 
ማሳለፍ ይገባል ሲሉ አመላክተዋል።

በበርካታ ማኅበራዊ ቀውሶች በመፈተን ላይ 

የምትገኘው ኢትዮጵያ፣ የአቅማቸውን ለማበርከት 
ከሚታትሩ ሀገር በቀል የበጎ አድራጎት ድርጅቶች አንዱ 
ደግሞ  ባቡል ኸይር ነው።

የባቡል ኸይር  የበጎ አድራጎት ማህበር መስራችና ሥራ 
አስኪያጅ ወይዘሮ ሀናን ሙሐመድ  እንደሚሉት፤ የሀገር 
ኢኮኖሚያዊ፣ ማኅበራዊና ፖለቲካዊ እድገት በበጎነት 
ስለሚገነባ ጳጉሜን ሦስት የሚከበረው የበጎነት ለሀገር ቀን 
ሁለተናዊ እድገት ለማምጣት ትልቅ ሚና ይጫወታል። 

ዛሬ የሚከበረው በጎነት ለሀገር ቀን ወቅቱን የጠበቀ 
በመሆኑ በማኅበረሰቡ ዘንድ  የተቸገሩ ወገኖችን ለመረዳት 
መነሳሳት የሚፈጥር  ትልቅ በዓል ነው ብለዋል።

በጎነት በሰዎች መካከል ፍትሕን ፣ፍቅርን ፣ አንድነትንና 
አብሮነትን በማጎልበት  ለሀገር እድገት ከፍተኛ ጥቅም 
ይሰጣል፤ ስለዚህ የአንድ ቀን ተግባር ብቻ ሳይሆን የዕለት 
ከዕለት ተግባራችን ልናደርገው ይገባል ሲሉ አመልክተዋል።

ማዕቀፍ እንደሚዘረጋም ነው የገለጹት። ኢትዮጵያን 
በቀጣዮቹ 15 ዓመታት የአፍሪካ አቪዬሽን ማዕከል 
ለማድረግ እየተሠራ እንደሚገኝም አመልክተዋል።

አቶ ጌታቸው በበኩላቸው፣ መርሀ ግብሩ የፈጠራ 
ባለሙያዎችን ያበረታታል ብለዋል። ወጣቶች ዝንባሌ 
እንዲያድርባቸው በማድረግ ወደ ዘርፉ እንዲሳቡ 
የማድረግ ዓላማ መያዙን፣ ውድድርና ለአሸናፊዎች 
የገንዘብ፣ የቴክኒክና የሥልጠና ድጋፍ እንደሚደረግ 
አመልክተዋል። 

ከመላው ሀገሪቱ የተመረጡ ከ80 በላይ ወጣቶችና 
ተቋማት ሥራዎቻቸውን እንደሚያቀርቡ  ተናግረዋል:: 
ከዚህ በፊት ይደረግ የነበረው ድጋፍ የሚጠበቀውን 
ያህል እንዳልነበር የጠቆሙት አቶ ጌታቸው፤  የአቪዬሽን 
ኢኖቬሽን ማዕከልን ለማቋቋም እና በአቪየሽን ቴክኖሎጂ 

ዙሪያ በጋራ ለመሥራት የሚያስችል ስምምነት 
እንደሚኖርም ተናግረዋል።

ኤግዚቢሽን ፤ ሲምፖዚየም፣  ውድድር ቀጣይነት 
ያለው ድጋፍ ማድረግ፣ በውድድሩ አሸናፊ ለሚሆኑ 
ባለሙያዎች የቴክኒክ፣ የፋይናንስና የሥልጠና ድጋፍ 
ይደረጋል። በአቪዬሽን ኢንዱስትሪና በኢኖቬሽን 
ቴክኖሎጂ ሚና ያላቸው አካላት እንደሚሳተፉም ነው 
የተናገሩት።

ከሥራ ፈጠራና ክህሎት ሚኒስቴር፣ ከኢኖቬሽንና 
ቴክኖሎጂ ሚኒስቴር፣ ከኢትዮጵያ አየር መንገድ ግሩፕ፣ 
ከኢትዮጵያ አየር ኃይል፣ ከኢንፎርሜሽን መረብ ደኅንነት 
አስተዳደር፣ ከአርቴፊሻል ኢንተለጀንስ ኢንስቲትዩትና 
ከስፔስ ሳይንስና ጂዮስፓሻል ኢንስቲትዩት ጋር 
በመተባበር እንደሚዘጋጅ ታውቋል።

አቶ ሞገስ ባልቻ

ዜና

በታደሰ ብናልፈው

በጎነት ጌጣቸው መልካምነት መዋቢያቸው ነው። 
ስለ መልካምነት ያዜማሉ።ሰላም ቋንቋቸው ጥሩነት 
መግባቢያቸው  ነው። ስለ ሌሎች ጥቅም ሲሉ የራስን ሕይወት 
መተውን ኖረውበታል።በመኖር ዘመናቸው የሕይወትን 
ውጣ ውረድም ጠንቅቀው ያውቃሉ።እነዚህ የመኖር ክፉ 
ጎኖች በሰዎች የከፋ ቀን መድረስንም አስተምረዋቸዋል።በበዛ 
ስቃይ ውስጥ በልብ የታለመ ተስፋ ባለቤት ናቸው።በችግር 
መሀል ደስታን መለገስን ታድለዋል፡፡

 ወይዘሮዋ ሙዳይ ምትኩ ይባላሉ። በጎ ለመሆን 
ቅን መሆን በቂ ነው የሚል ንግግር አላቸው።ከእናታቸው 
ከወይዘሮ እመቤት ካሳ ማኅፀን ከአባታቸው ከአቶ ምትኩ 
መለስ  አብራክ ተገኝተዋል።የተወለዱት አዲስ አበባ ነው። 
በአራዶቹ ሰፈር ካሳንችስ።ገርጂ በሚባል ሰፈር አደጉ።እዛው 
አካባቢ ከትምህርት ቤት ደጃፍ ተዋወቁ::

የኮሌጅ ትምህርታቸውን ካጠናቀቁ በኋላ የአፀደ 
ሕፃናት ትምህርት ቤት ከፈቱ።እዛው የማስተማር  ሥራ 
ጀመሩ።ሥራው የደምብ ልብስና በምግብ ማጣት ምክንያት 
ስለተቸገሩ ሕፃናት ሕይወት አሳወቃቸው።ከእናቶቻቸው ጋር 
የሚለምኑ፣ አዳፋ የለበሱና ፊታቸው በችግር የጠወለጉትን 
ሕፃናትን ማየት ጎዳቸው።ውስጣቸው ባዩት ነገር የሀዘን 
ሰይፍ አለፈበት፡፡

ይህን ካዩ በኋላ ገንዘብን ናቁ።በጎነትን መረጡ።ለልጆች 
የነገ ተስፋ ቀን ተሌት ደከሙ። ነፃ የትምህርት እድል 
መስጠት  ጀመሩ።በዚህም የበጎነት ሥራቸውን አሀዱ 
አሉ።ይህ ውሳኔያቸው ውሎ ሲያድር ሳንካ ገጠመው። 
ከፍለው ልጆቻቸውን ለትምህርት ወደ እሳቸው የሚልኩ  
ወላጆች አኮረፉ።ልጆቻችን ከጎዳና ልጆች ጋር በአንድነት 
አይማሩም አሉ፡፡

ከሁለት መንታ መንገድ ላይ ቆሙ። አንዱን ይመርጡ 
ዘንድ ሕይወት ምርጫ አሳጣቻቸው።አንደኛው ለሌላኛው 
የማይገዙ እኩይ ማሰቦች ተጠናወቷቸው። በዚህ የሀሳብ 
ጦርነት ላይ ቅን ልባቸው ረታ። የተስፈኞችን ተስፋ 
ቀርጥፈው ሊበሉ አልተቻላቸውም።የቀናውን መንገድ  
ለመምረጥ ሁለቴ አላሰቡም።የጎዳና  ልጆችን በመምረጥ 
ማስተማራቸውን ቀጠሉ፡፡

ልጆችን ለማስተማር የወሰኑት ውሳኔም ቀላል 
አልነበረም።የትምህርት ቤት ኪራይ ክፍያ ያስፈልጋቸዋል። 
ለዚህም የተለያዩ ሥራዎችን መሥራት የግድ ሆነባቸው። 
ሠርተውም በሚያገኙት ገንዘብ መልካም አደረጉበት።በቀን 
አንድ ጊዜ መመገብ ያዙ፡፡

ይህ በጎ ተግባራቸው አድጎ ማኅበራቸውን ወለደ። 
በ1992 ዓመተ ምህረት  ማዕከሉ ተቋቋመ።ትናንት 
በጥቂቶች የተጀመረው ጉዞ ዛሬ ለእልፎች ደርሷል።650 
ሕፃናትና 450 እናቶችን ያለማንም የውጪ እርዳታ  
ይደግፋሉ።ይህም ምግብ መመገብ፣ ሕክምና መስጠትንና 
ማኖርን ይጨምራል፡፡

ሥራቸው በዚህ ብቻ አልተገታም።ወይዘሮዋ  
የተቸገሩትን በመርዳት ብቻ ሳይሆን የሥራ እድልም 
ይፈጥራሉ።አስከፊ የጎዳናና የሴት አዳሪነት ሕይወት ውስጥ 
ላሉም ደርሷል። ካሉበት የሰቆቃ ሕይወት በማውጣት ሥራ 
ሰጥቷቸዋል፡፡

እማሆይ  እመቤት ካሳ ይባላሉ።በወይዘሮዋ 
የመልካምነት ከተዳበሱት መካከል ናቸው።ትናንትን 
ሲያስቡ ዛሬ በሆነላቸው መልካም ነገር የደስታ 
እንባ ያነባሉ።ልጆቻቸውን ለማሳደግ ደፋ ቀና  ባይ 
ናቸው።ለዚህም ሲሉ የቀን ሥራ ይሠሩ ነበር።ዛሬ 
በማዕከሉ ተቀላቅለዋል።ማዕከሉ የሕይወት ሸክማቸውን 
ተጋርቷቸዋል። ሙዳይ ችግርን አዳማጭ ሰውን ተረጂ 
ናት።የምትረዳና የምትረዳ ቅንም ጭምር።በጎነቷን መግለጫ 
የለኝም ብለዋል።

በወይዘሮ ሙዳይ የሥራ እድል ከተፈጠረላቸው  
ሰዎች ውስጥ ሌላኛው ሰው  ምስክርነት ሰጠ። ይህ ሰው 
ወጣት አለሙ በላይነህ ይባላል።ወይዘሮ ሙዳይ ፈገግታ 
የማይለያት፤ ሁሉን እኩል የምታይ ናት ይላል።ጠንካራ 
የማትታክት ስለመሆኗም አንስቷል።ለተቸገሩ  ሕፃናት እናት 
ለትልልቅ አባቶች ጧሪ ቀባሪ ናትም ብሏል።እናት፣ ልጅ  
እህትም ናት ሲል ገልጿታል፡፡

ወጣት አለሙ በወይዘሮዋ አስከፊ ከሆነው  የጎዳና 
ሕይወት መውጣት ችሏል።ትምህርቱን ተከታትሎ አሁን  
በተፈጠረለት  የሥራ  እድል ምቹ ሕይወት እየኖረ ነው። 
ይህን የሕይወቱን ገፅም በደስታ ይገልጸዋል፡፡

በጎነትን  ከሙዳይ ወርሷል።በትርፍ ጊዜውም 
የተቸገሩትን ያግዛል። ማኅበሩን ባላችሁ አቅም ደግፉ 
ብሏል።ለራሷ ሳይሆን ለሰው የምትኖር እናት መሆኗን 
መስክሯል።ማኅበሩን ደግፉ፤ ያለባትን ጫና አቅልሉም 
የሚል አደራ ትቷል፡፡

ማህሌት ብዙነህ

አዲስ አበባ፡- ከብሔራዊ መታወቂያ ፕሮግራም ጋር 
በመተባበር በሀገር አቀፍ ደረጃ የሚተገበረው አዲሱ 
አሠራር የጤና አገልግሎትን ቅልጥፍና እና ውጤታማነት 
ለማረጋገጥ ጉልህ ሚና እንደሚኖረው የጤና ሚኒስቴር 
አስታወቀ፡፡

የጤና ሚኒስቴር የጤና አገልግሎቱን  ውጤታማ 
ለማድረግ የሚያስችል “ፋይዳ” የተሰኘ የዲጂታል 
መታወቂያ ሥርዓት ከብሔራዊ መታወቂያ ፕሮግራም 
ጋር በጋራ ለመተግበር የሚያስችል አሠራር ተግባራዊ 
ማድረግ ጀምሯል።    

የጤና ሚኒስትር ዶክተር ሊያ ታደሰ በመድረኩ ላይ 
እንደገለጹት፤ የዚህ አሠራር ዋነኛ ዓላማ ፋይዳ በመባል 
የሚታወቀውን የኢትዮጵያ ዲጂታል መታወቂያ ከጤና 
ዘርፍ ጋር በማቀናጀት የጤና ሥነ-ምህዳሩን ቀልጣፋ፣ 
ግልፅ እና ታካሚን መሠረት ያደረገ ሥርዓት እንዲሆን 
ማስቻል ነው።

ዶክተር ሊያ እንደገለጹት፤ በኢትዮጵያ የጤና መረጃ 
አያያዝን ለማዘመን የዲጂታል ብሔራዊ መታወቂያ ወሳኝ 
ነው።ተጠቃሚዎች በልዩ መታወቂያ ፈጣን፣ አስተማማኝ 
እና የተረጋገጠ የማንነት ማረጋገጫ ሥርዓትን መጠቀም 
እንዲችሉ በማድረግ የጤና አገልግሎት ክፍያ ሥርዓትን 
ያቀላል፣ ማጭበርበርን ይቀንሳል። 

በተለይ ፕሮግራሙ ከ52 ሚሊዮን በላይ 
ተጠቃሚዎችን ያቀፈው የማኅበረሰብ አቀፍ ጤና 
መድህን ሥርዓትን ለማሳደግ፣  የባለሙያዎችን ምዝገባ 
ለማዘምን እና የጤና ባለሙያዎችንና የታካሚዎችን 
መረጃ ከወረቀት ንክኪ ነፃ በሆነ መልኩ በዲጅታል 
ሥርዓት በመተካትና አንድ ወጥ መለያ በመጠቀም 
ማንኛውም ተገልጋይ መረጃውን በሚፈልግበት አካባቢና 
ተቋም ለማግኘትና ለመጠቀም እንዲችል ፕሮግራሙ 
በእጅጉ ያግዛል ብለዋል። 

ሚኒስቴር መስሪያ ቤቱ ከ17 ሺህ በላይ ጤና ኬላዎችን 
ዲጂታላይዝድ ለማድረግ እንቅስቃሴ መጀመሩንም 
ሚኒስትሯ አስታውቀዋል፡፡

የብሔራዊ መታወቂያ ፕሮጀክት ዋና ሥራ አስኪያጅ 
አቶ ዮዳሄ ዘሚካኤል በበኩላቸው፤ የብሔራዊ ዲጅታል 
መታወቂያ በተለያዩ መሥሪያ ቤቶች ያሉ የግለሰቦችን 
ሰነድ በቀላሉ በአንድ ላይ መያዝ ይችላል።ይህም 
የግለሰቦችን ትክክለኛ ማንነት በመለየት የሚይዝ 
በየትኛውም ተቋም ቢሄዱ ያለምንም እንግልት በመለያ 
ቁጥራቸው አማካኝነት አገልግሎት የሚያገኙበት መሆኑን 
ተናግረዋል።

አሁን ላይ በኢትዮጵያ ዲጅታል መታወቂያ ከጤና 
ሚኒስቴር ጋር የሚካሄደው ተግባር የጤናውን ዘርፍ 
ለማዘመን ለጀመረው የዲጅታል የመረጃ አያያዝ 
አገልግሎት ጥቅም ላይ የሚያውል ነው ብለዋል፡፡

አቶ ዮዳሄ በጤናው ዘርፍ የ“ፋይዳ” ምዝገባና 
ትግበራ የዘርፉን የአገልግሎት አሰጣጥ ጥራትና 
ቀልጣፋነት በእጅጉ እንደሚያሳድግ የሚታመን መሆኑን 
ጠቁመው፤ ፕሮግራሙ የተገልጋይ መረጃዎች በቀላሉ 
ተደራሽ፣ ግልጽና ደኅንነታቸው የተጠበቀ እንዲሆን 
ያስችላል ብለዋል። 

የበጎነት ሙዳዩዋ 
ወይዘሮ

የጤና አገልግሎትን  ውጤታማነት ለማረጋገጥ 
የሚያስችል ስምምነት ተካሄደ

አቶ መልካሙ ጥሩነህ

ታደሠ ብናልፈው

አዲስ አበባ፡- የአዲስ አበባ ከተማ አስተዳደር ጤና 
ቢሮ እየሰጠ በሚገኘው የክረምት ነፃ የሕክምና የበጎ 
ፍቃድ አገልግሎት ከ112 ሺህ በላይ ነዋሪዎች ተጠቃሚ 
ማድረግ መቻሉን አስታወቀ፡፡ ለነዋሪዎች በተደረገ 
የሜዲካል ሕክምና እስካሁን ከ28 ነጥብ አራት ሚሊዮን 
በላይ ብር ወጪ መደረጉም ተገልጿል፡፡

በአዲስ አበባ ከተማ አስተዳደር ጤና ቢሮ 
የሕክምና አገልግሎት ዳይሬክተር አቶ መልካሙ 
ጥሩነህ ለኢትዮጵያ ፕሬስ ድርጅት እንደገለጹት፤ 
የአዲስ አበባ ከተማ አስተዳደር ጤና ቢሮ ከሰኔ ወር 
ጀምሮ እየሰጠ በሚገኘው የክረምት ነፃ የቅድመ  በሽታ 
መከላከልና ሕክምና የመስጠት ሥራ 112 ሺህ 624 
ነዋሪዎችን ተጠቃሚ ማድረግ የቻለ ሲሆን፤ ለሜዲካል 
ሕክምናውም እስካሁን  ከ28 ነጥብ አራት ሚሊዮን 
በላይ ብር  ወጪ ተደርጓል፡፡

በመዲናዋ ‹‹በጎነት ለጤናችን›› በሚል መሪ ቃል 
የክረምት ነፃ የበጎ ፈቃድ የቅድመ በሽታ የመከላከልና 
ሕክምና  የመስጠት ሥራ እየተካሄደ የሚገኝ ሲሆን፤ 

በመዲናዋ ከ112 ሺህ በላይ ነዋሪዎች የነፃ ሕክምና 
አገልግሎት ተጠቃሚ ሆነዋል

- በነፃ ሕክምናው ከ28 ሚሊዮን በላይ ብር ወጪ ተደርጓል 

በዚህም መርሀ-ግብር ለ100 ሺህ ነዋሪዎች አገልግሎቱን  
ለመስጠት ታቅዶ ከጤና ሚኒስቴር ጋር በመቀናጀት  ለ112 
ሺህ 624 ሰዎች እስካሁን መስጠት መቻሉን ገልጸዋል፡፡

በመዲናዋ እየተሰጠ ባለው የክረምት ነፃ የቅድመ 
በሽታ የመከላከልና መደበኛ የሕክምና አገልግሎት ሥራ 
ምርመራ ከተደርገላቸው 112 ሺህ 624 ሰዎች ውስጥ 64 
ሺህ 826 አዋቂዎች፣ 27 ሺህ 807  የሚሆኑት ሕፃናት 
ሲሆኑ፤  እናቶችና ወጣቶችም ይገኙበታል ተብሏል፡፡ 

በተጨማሪም ምርመራ ከተደረገላቸው 112 ሺህ 624 
ሰዎች ውስጥ ሁለት ሺህ 713 የሚሆኑት የተገኙባቸው 
በሽታዎች መደበኛ ሕክምና እና የባለሙያ ክትትል 
የሚያስፈልጋቸው በመሆናቸው ወደ ሆስፒታል ተልከው 
እየታከሙ እንደሚገኙ ተናግረዋል፡፡

በመርሀ ግብሩም 16 ሺህ 500 ባለሙያዎች 
እየተሳተፉ የሚገኙ ሲሆን፤ የደም ግፊትና ስኳር በሽታ 
ልየታ፣ የማኅጸን በር ካንሰር ምርመራ እና ከአንገት 
በላይ ሕክምና ትኩረት ተሰጥቶ እየተሠራባቸው የሚገኙ 
በሽታዎች ናቸው ብለዋል፡፡

በተቋሙ  በክረምት ነፃ ቅድመ በሽታ የመከላከልና 
ሕክምና የበጎ ፍቃድ አገልግሎት እየተሰጡ የሚገኙ 
የሕክምናና የባለሙያ ምክሮችን በመደበኛ አገልግሎት 
ለመስጠትና አጠናክሮ ለማስቀጠል  የተለያዩ ሥራዎች 
እየተሠሩ ነው ሲሉ አመላክተዋል፡፡

ነፃ ሃሳብርዕሰ አንቀፅ ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።    በዓምዱ ላይ የሚወጡ 

ጽሁፎች የዝግጅት ክፍሉን አቋም አያመለክቱም።    

ስልክ - 011-1-26-43-39

የአዲስ ዘመን ማኔጂንግ ኤዲተር

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ

ማከፋፈያ :- ስልክ ቁጥር - 011-157-02-70

ዓለማችን ከክፉ ይልቅ መልካምን ለማድረግ የምንችልና 
የማንችል መሆናችንን የመፈተኛ መድረክ ናት። በጎ 
የማድረግ ፍላጎትም ከውጭ ሳይሆን ከውስጥ የሚመነጭ፣ 
ለአንዳንዶችም የሕይወታቸው የተሻለ ምርጫ ነው።

በጎነት መገለጫው ብዙ፤ ተግባሩም የከበረ ነው። በጎነት 
ከትናንሽ ነገሮች በሚጀመር ልምምድ እውን ሊሆን የሚችል 
ታላቅ ተግባር ነው። ሰዎች ሰው በመሆናቸው ብቻ በሕገ-
ልቦናቸው ሊመሩበት የሚገባ ሰውኛ ተግባር ነው። 

ሰዎች አንዳቸው ለአንዳቸው በጎ ማድረግን መልካም 
መሆንን ቢያዳብሩ በተለይም  መስጠትን የኑሯቸው መርህ 
ቢያደርጉ ተስፋ ለሌላቸው ተስፋን፤ ደስታ ለሌላቸው 
ደስታን ይፈጥራሉ። ንፍገት፣ ክፋት፣ ተንኮል፣ ጥላቻ፣ ጠብ፣ 
ራስ ወዳድነት፣ መለያየት፣ አድመኝነት፣ ምቀኝነትና ወንጀል 
በግልፅ አደባባይ ይሸነፋሉ። ፍቅር ያሸንፋል። የሕይወት 
ጣዕም ይጨምራል። 

በጎነት ከፅንሰተ-ሃሳቡ ጀምሮ በመገንዘብ ተግባራዊ 
ማድረግ የመጨረሻ ሽልማቱ ሠላምና ደስታ ነው። በጎነት 
ምላሹ ከፈጣሪ ዘንድ ነው። እርካታን ይሰጣል:: ምርቃት 
ያሰጣል። በረከትን ያበዛል። ሐሴትን ያጎናጽፋል። 

«ሰውን ለመርዳት ሰው መሆን ብቻ በቂ ነው» 
እንደተባለው፣ ለመረዳዳትና ለመተዛዘን ዘመድ ወዳጅ 
አሊያም የሚናውቀው መሆን የለበትም። ደግነት ለማሳየት 
የግድ ብዙ ወጪ ማውጣት አያስፈልግም። አይጠይቅም። 
መልካም ለማድረግና ለመርዳትም ሞልቶ የተትረፈረፈው 
ባለ ሀብት መሆን የግድ አይልም። በብዙ መንገድ ሰዎችን 
ማገዝ የሚቻል ሲሆን አንደኛው ትንሽ የሚለው በጎ እሳቤና 
ተግባርም ለሌላኛው ግዙፍ እንደሚሆን መረዳት ግድ 
ይላል።

‹‹በደግነት የተነገረ አንድ ቃል የሦስት ወሩን ቅዝቃዜ 
ያስረሳል›› የሚል የሩቅ ምሥራቃውያን አባባል አለ። ታዋቂው 
ደራሲ ቻርለስ ዲከንስ እንደሚለውም ‹‹ትንሿ ቁልፍ ግዙፉን 
በር ትከፍታለች››። የበጎነት የቁልፎች ሁሉ ቁልፍ (Master 
Key) ነው። በበጎነት ቁልፍ የማይከፈት ግዙፍ በር የለም። 

ስለ በጎነት ሲነሳ ኢትዮጵያውያን ለቃሉም ለተግባሩም 
ባይተዋር አይደሉም። ለኢትዮጵያውያን የተቸገሩን መርዳት 
ሃይማኖታዊ ግዴታ፣ ሥነ ምግባራዊ መገለጫ ነው። 
ኢትዮጵያውያን እርስ በእርስ መፋቀር እንዲሁም እንዳቸው 
ለአንዳቸው መተጋገዝና መደጋገፍን እሴት ያደረጉ  ሕዝቦች 
ናቸው። 

የማንነት ልዩነት ላይ የማይመሠረቱና አድሎአዊነትን 
የሚያወግዙ፣ የሌሎችን ደስታና ኀዘን መካፈልም ብቻ 
ታሳቢ የሚያደርጉ የኢትዮጵያውያን እሴቶችም በማኅበራዊ 
መስተጋብሮች ውስጥ ክብር የተቸሩ፣ ለማኅበራዊ ጥቅም 
የተፈጠሩ፣ በአብሮነት ውስጥ እየበለጸጉ የመጡ፣ ሰብዓዊ 
ሞራልን የሚገነቡ፣ የሰብዓዊነትን ክብር ከፍ የሚያደርጉ 
ናቸው። 

ከዚህ ባሻገር የሀገርንና የወገንን ፍቅር የሚያጎናጽፉ፣ 
ጥልቅ በሆነ ማኅበረ-ባህላዊ ሥርዓት ዳብረው ተቀባይነትን 
በማግኘታቸው ዘመናትን እየተሻገሩ በመምጣት ከትውልድ 
ወደ ትውልድ የተላለፉ የማንነት መገለጫዎች ናቸው። 

 በአሁኑ ወቅትም በርካታ ኢትዮጵያውያን አቅማቸው 
በፈቀደ አግባብ ጊዜያቸውን፣ ገንዘባቸውን፣ ጉልበታቸውና 
እውቀታቸውን ፈሰስ በማድረግ በመልካምነት እሳቤ 
ደግነትን ሲያጋሩና ሳይኖራቸው ያላቸውን ሲሠጡ ብሎም 
መስጠትን ሲፈቅዱ እየተመለከትን እንገኛለን። ይህ 
የመደጋገፍ እሴት በተለይም ጠቅላይ ሚኒስትር ዶክተር 
ዐቢይ አሕመድ ወደ ሥልጣን ከመጡ ወዲህ ይበልጥ ጎልቶ 
መታየት ጀምሯል። 

ከዚህ የኅብረተሰብ መልካም ተግባር ባሻገርም 
የተለያዩ ተቋማት ሠራተኞቻቸውን አስተባብረውና ከአጋር 
ድርጅቶች አሰባስበው የአቅማቸውን ለተቸገሩ ወገኖቻቸው 
ማዕድ ማጋራትና እጅጉን ያረጁ ብሎም ለመኖር አዳጋች 
የሆኑ የአቅመ ደካሞችን ቤቶች የማደስና አፍርሶ የመሥራት 
ጨምሮ በተለያዩ በጎ ተግባራት  ላይ በመሳተፍ ላይ ይገኛሉ።

በርካታ የበጎነት ተምሳሌቶች በራሳቸው ተነሳሽነትና 
መልካም ፍቃደኝነት ሃይማኖት ብሔር፣ ዕድሜ፣ ጾታና 
ማኅበራዊ ደረጃ እንዲሁም መልካ ምድራዊ ወሰን 
ሳይገድባቸው የበጎነትን መንገድ በመከተል በጎ ምኞትን 
ተላብሰው በሀገራዊ ስሜት፣ ባህል እና ወግ ከወገን ጎን 
በመቆም ላይ ናቸው። 

ከሁሉም በላይ የተፈጥሮና ሰው ሠራሽ አደጋዎች 

ሲከሰቱ ኢትዮጵያውያን ድንበር ሳያጥራቸው ለወገናቸው 
ድጋፍ ለማድረግ የሚያደርጉት ርብርብ ከአድናቆትም 
ባለፈ የሲቃ ስሜትን የሚያጭር ነው። ይህ የመልካምነት 
መገለጫ ለወገን አለሁ የማለት ሩጫ ባለፉት አመታትና 
ዘንድሮ በአንዳንድ የሀገሪቱ ክልሎች በተከሰተው ድርቅ 
ላይ ይበልጥ ተስተውሏል። 

ይሁንና መሰል መልካም ዜጎች የመበራከታቸውን 
ያህል በአሁኑ ወቅት በየቤቱና ጎዳናው በተለይ ድሃና አቅመ 
ደካማ ሰዎች  ችግራችሁ ችግሬ ብሎ የሚደርስላቸው 
ተመልካች ዓይንና ሰሚ ጆሮ ከሁሉም በላይ መልካም ሰው 
ብሎም ተቋም እንደሚሹም እርግጥ ነው። 

 በተለይም በሕይወት ስንክሳር በተለያዩ ኢኮኖሚያዊ 
ችግሮች ምክንያት ከሰው በታች የመሆን ስሜት የተጋፈጡና 
ይህን ስሜት ፍራቻ ከሰው መራቅን ምርጫ ያደረጉ 
ወንድም እህቶቻችን ቁጥር ቀላል የሚባል አይደለም። 

ቀላል የሚባሉ በጋራ የመልካምነት መንገድ 
በመራመድ ሊቃለሉ ብሎም ሊቀየሩ የሚችሉ ችግሮች 
ሳይቀር በርካቶችን ሲፈትኑና ከመንገዳቸው ሲያሰናክሉም 
ይስተዋላል። አንዳንድ ተማሪዎች ወላጅ አልባ 
በመሆናቸው ከጎናቸው አይዞህ/ሽ ብሎ የሚያበረታታ 
ወገን ዘመድ በማጣታቸው ሌላው ቀርቶ ዩኒፎርም 
የሚገዛላቸው በማጣታቸው ምክንያት ትምህርታቸውን 
ለማቋረጥ ሲገደዱ መመልከትም ለዚህ በቂ ምስከር ሆኖ 
መቅረብ የሚችል ነው። 

በእርግጥ መሰል ሸክሞችን ለማቅለል ትውልድ 
ካሰበው እንዲደርስ ለማድረግ በርካቶች እንደግለሰብም 
ሆነ ተቋም በመልካምነት እሳቤ ደግነትን ሲያጋሩና  
ሳይኖራቸው ያላቸውን  ሲሠጡ ብሎም መስጠትን 
ሲፈቅዱ እየተመለከትን እንገኛለን። 

ከዚህ የኅብረተሰብ መልካም ተግባር ባሻገርም 
የተለያዩ ተቋማት ካላቸው ላይ ቀንሰው ለነገ ሀገር ተረካቢ 
ተማሪዎች አስፈላጊውን ግብአት ማሟላትን ጨምሮ 
በተለያዩ በጎ ተግባራት በመሳተፍ ላይ ይገኛል። ይሁንና 
ከችግረኛ ተማሪዎቹ ቁጥር አንጻር በጎነታችን ይበልጥ 
ሊታይ የግድ ይላል። በተለይ ወቅቱ አዲስ አመትና 
ትምህርት የሚጀመርበት  ከመሆኑ ጋር ተዳምሮ  የአብሮነት 
ድጋፎች ይበልጡን ሊጎለብቱ ይገባል። 

በተለይ የአዲስ አበባ ከተማ አስተዳደር በዚህ ረገድ 
የጀመረውን የበጎነት ተግባር  ይበልጥ መደገፍ  የሚገባ 
ሲሆን ችግሩ ሀገር አቀፍ እንደመሆኑም ሌሎች ክልሎችም 
ይህን የበጎነት መንገድ ተከትለው ሊራመዱ  የግድ ይላል። 

መታወቅ ያለበት እውነት ቢኖር የእርዳታ ትንሽ 
የለውም። የደንብ ልብስ ባለመልበሳቸው በርካቶች 
ከትምህርት ገበታ ለመቅረት ይገደዳሉ። ከጓደኞቻቸው 
ተለይተው ድህነታቸው እንዲሰማቸው ይሆናሉ። የደንብ 
ልብስ ድጋፍ በማድረግ ብቻ አንድን ተማሪ ከትምህርት 
ገበታው እንዳይርቅ ማድረግ ይቻላል። 

ይህን የመልካምነት መንገድ በመራመድ ብቻ 
ሚሊዮኖችን መታደግና የተማረ ሀገር ተረካቢ ትውልድ 
መፍጠር ይቻላል። ነገ ከነገ ወዲያ ከራስ አልፈው ለሌሎች 
መትረፍ የሚችሉትን እውን የማድረግ አቅሙም ግዙፍ 
ነው። 

በመደመር እሳቤ በጎ የሚያስብ አዕምሮ መደመርን-
መተባበርን፣ መሰባሰብን-መተሳሰብን ይጠይቃል። 
የመደመር ጎዳና የሠላም፣ የአብሮነትና በጋራ የማደግ 
ጎዳና ነው። መደመር ሁሉም ኢትዮጵያውያን ለሀገራቸው 
ዕድገት የየበኩላቸውን ዐሻራ የሚጥሉበት፣ ለጋራ ጥቅም 
በጋራ የሚራመዱበት መንገድ ነው።

ነገን የተሻለ በማድረግ ጉዞ የሀገርንም ሆነ የሕዝብን 
ችግር በማቃለል ብሎም በማጥፋት ሂደት ሁሉም በበጎነት 
የአንድነት መንገድ ሊራመድ ይገባል። በዚህ ተሳትፎውም 
የበርካቶች ሞራልና ደስታ ምንጭ መሆኑን በተጨባጭ 
ማስመስከር  የግድ ይላል። 

እንዲህ ያለው በሳል ስብዕና እንደ ቤተሰብ፣ 
ማኅበረሰብ፣ የሀገር ሕዝብ በጋራ ስንኖር ለሚኖሩን 
ግንኙነቶች የተግባቦት ጤናማነት መሠረት በመሆኑ 
ግንኙነቶቻችንን ሁሉ ሰላማዊ በማድረግ ጠንካራ ሀገርና 
ሕዝብ ለመመስረት ዋስትና ይሆናል። 

ከሁሉም በላይ የታላላቅ ሞራልና እሴቶች ባለቤት 
የመሆን ልምምድ ማኅበራዊ፣ ኢኮኖሚያዊ እና ፖለቲካዊ 
ብልፅግናን እውን የሚያደርግ፣ በአንድነትም የሚያሻግር 
መሆኑ ጠንቅቆ ሊገባንም ሊያግባባንም ይገባል። 

በጎነት - ብሔራዊ አንድነታችንን 
ለማጠናከር

ታምራት ተስፋዬእንደ ሀገር  ያሉን  መንፈሳዊ፣ ማኅበራዊ እና ባህላዊ እሴቶቻችን  በዋንኛነት በበጎነት ላይ የተመሠረቱ 
ናቸው።  እናም ለኢትዮጵያውያን ስለ በጎነት ለመስበክ/ለመንገር  መነሳት ለቀባሪው የማርዳት  ያህል  
ለትዝብት የሚዳርግ ሁነት ነው። 

የቀደሙት አባቶቻችን  ለፍጥረታዊ ማንነታቸው / ሰውነታቸው ቅርብ ከመሆናቸው የተነሳ   
ሕይወታቸው  በበጎነት የተሞላ፤  እያንዳንዷ  የሕይወት እንቅስቃሴያቸው  በበጎነት  የተቃኘ  ለዚሁ  
እሴታቸውም የተገዛ ነው።  እንደሀገርም በጎነት የብሔራዊ  ማንነታችን  አንዱ መገለጫ  ተደርጎ 
የሚወሰድ  ነው። 

ይህንን ማኅበራዊ እሴት በትውልዶች መካከል ለማስቀጠል የተሠሩ  ዘመን የሚዋጁ  ሥራዎች  
አሁን ላይ  ትውልዱ ለበጎነት እንግዳ እንዳይሆን አድርገውታል፤ በራሱ የዘመን እሳቤ  በበጎነት  የተቃኘ 
ማኅበራዊ መነቃቃት  ያለው እንዲሆን አስችሎታል።

በጎነትን በሚያጠይሙ ተግዳሮቶች  በየዘመኑ  እየተፈተነ የመጣው ይህ ማኅበራዊ እሴታችን፣  
ዛሬም ቢሆን  እንደ ሀገር  ያለን ትልቁ  ሀብታችን፤ ነገን ተስፋ የምናደርግበት መንፈሳዊ እና ሥነ ልቦናዊ 
መመኪያችን ነው። ከሁሉም በላይ ትውልድ የምንቀርጽበት የጽናታችን መሠረት ነው። 

እንደ ሀገር  የፈተና  ወቅት  የመሻገሪያ  አቅማችን  በብዙ  መንገድ የሚገለጸው በያንዳንዱ 
ዜጋ ውስጥ ያለው በጎነትና በበጎነት  የሚቃኘው  አስተሳሰባችን ነው።  ስለ ራሳችን፣ ቤተሰባችን ፣ 
ጎረቤታችን ፣ መንደራችን ፣ ሰፈራችን እና  ሀገራችን   ያለን  በጎነት ፣ በጎነቱ የሚፈጥረው ጠረን  
ዘመናትን  ላስቆጠረው  ሀገራዊ ማንነታችን ሀውልት  ነው።

የዛሬዪቱ ኢትዮጵያም  በዚሁ የበጎነት እሴታችን በብዙ  ተምጣ የተወለደች፤ የነገ ተስፋዋም በዚሁ 
እሴት ቀጣይነት ላይ  የተመሠረተና ተስፋ ያደረገ ነው። በጎነት የዛሬ ፈተናችን መሻገሪያ ፤ እንደሀገርም  
ድህነትን አሸንፈን  ለመጪዎቹ ትውልዶች  የተሻለች ሀገር ለመፍጠር  ለጀመርነው አዲስ የታሪክ ጉዞ 
ስኬት  ትልቁ አቅማችን ነው ። 

አባቶቻችን  በበጎ ቀናት  የተለማመዱት በጎነታቸው፤ ማንነታቸው አድርገው የተቀበሉት  
ማኅበረሰባዊ ስብእናቸው መንፈሳዊ  እና ስነልቦናዊ  አቅም ሆኖ  ክፉ ቀናትን ተደጋግፈው እንዲሻገሩ  
አስችሏቸዋል። በዚህም በቀጣይ ትውልዶች መንፈስና ልብ ውስጥ  የበጎነት ሐዋርያ እንዲሆኑ 
አስችሏቸዋል።

ይህም ትውልድ የአባቶቹ  የባህሪ ልጅ ከመሆኑ አንጻር፤ በአባቶቹ በተግባር  የተሰበከው  በጎነት ፤ 
የዛሬ ሕይወቱ ስኬት ፤ የነገ ተስፋው  መሠረት መሆኑን በአግባቡ ተረድቶ፤ በውስጡ አቧራ እየለበሰ 
የመጣውን  ይህንን የማንነቱን እሴት  ከዘመኑ የአቧራ ቡናኝ  ሊያጸዳ፤ ውስጡ  ያለውን የበጎነት እሴት  
ሊያነቃቃ ይገባል። 

ዛሬም ቢሆን በተለይም  አሁን እያጋጠሙን ላሉት  ብሔራዊ ፈተናዎች /ችግሮች መሻገሪያ   ዋነኛ 
መንገዱ  በጎነትን በሁለንተናዊ መልኩ  መለማመድ የሚጠይቅ ከመሆኑ አንጻር፤ በጎነትን በተጨባጭ 
በያንዳንዱ  ማኅበራዊ  ማስተጋብሮቹ  በማስቀደም  የቀደመውን  የበጎነት  የታሪክ ምዕራፍ ማደስ 
ይጠበቅበታል።

ስለ ራሱ፤  ቤተሰብ ፣ ጎረቤቶቹ ፣ መንደር ፣ ሰፈር፣   ሀገሩ  ዛሬና ነገዎች  በጎ በማሰብ፤ የራሱን 
ነገዎች  ብሩህና  በተስፋ የተሞሉ ማድረግ፤ ለራሱና  ለትውልዶቹ  የተመቸች  ሀገር  የመፍጠር  
ትውልዳዊ ኃላፊነቱን  ዘመኑን በሚዋጅ የበጎነት አስተሳሰብ መሠረት ላይ  ቆሞ ማዋቀር ይኖርበታል።

አባቶቻችን  በበጎ ቀናት   በጎነትን  ተደግፈው  ክፉ ቀናትን መሻገር የሚያስችል  መንፈሳዊና ሥነ 
ልቦናዊ መሠረት  መፍጠር እንደቻሉ፤ እኛ የአባቶቻችን  ልጆች  በዚህ ክፉ ቀን  አባቶቻችን በውስጣችን  
የማንነታችን ተቀዳሚ እሴት አድርገው የሠሩትን  በጎነት ከውስጣችን አምጠን  በመውለድ  ይህንን ክፉ 
ጊዜ ልንሻገር ይገባል። 

የዛሬዋን ቀን  የበጎነት ቀን አድርገን  ስናስባትም፤ በውስጣችን ያለውን የበጎነት ዘር  የፈተና መሻገሪያ 
ድልድይ አድርገን  መጠቀም  እንድንችል፤ ውስጣዊ መነቃቃት በመፍጠር፤ በጎነትን በዕለት ተዕለት 
የሕይወት መስተጋብራችን ተጨባጭ እውነት ለማድረግ ቃል እየገባን ነው።

በጎነትን የዕለት ተዕለት የሕይወት  
መርህ እናድርግ!

ዜና

ከ1ኛው ገፅ የዞረ

ከ1ኛው ገፅ የዞረ

ከ1ኛው ገፅ የዞረ

ከ1ኛው ገፅ የዞረ

ለሀገራቸው ክብር፣ ሉዓላዊነት፣ ዳር ድንበር መከበር ሲሉ 
መስዋዕትነት የሚከፍሉ ኢትዮጵያውያን ሚሊዮኖች ናቸው ያሉት 
አቶ ተመስገን፤ የኢትዮጵያ ልጆች አሁንም በሁሉም  አቅጣጫዎች  
መስዋዕትነት እየከፈሉና ሀገር እያስከበሩ መሆኑን ጠቁመዋል።  

እንደ አቶ ተመስገን ማብራሪያ፤ መስዋዕትነት ማለት አንድን 
ከፍ ያለ ዓላማ ለመፈጸም ጊዜን፣ ጉልበትን፣ ገንዘብን፣ ማኅበራዊ 
ሕይወትን፣ ቤተሰብንና ከሁሉም በላይ ውድ የሆነውን ሕይወትን 
አሳልፎ መስጠት ነው። 

ሀገር ያለመስዋዕትነት ከማይጸኑ ነገሮች ቀዳሚዋ በመሆኗ 
የኢትዮጵያን ሉዓላዊነት ለመጠበቅ፣ ሀገረ-መንግሥቷን ለማጽናትና 
የተሻለ ሥርዓትን ለመፍጠር መስዋዕትነት እንደተከፈለ 
አስረድተዋል።

በጣሊያን ወረራና በተለያዩ ጊዜያት ጀግና ኢትዮጵያውያን 
መስዋዕት ሆነው የውጭና የውስጥ ጠላቶችን መክተዋል፤ ይህን 
ከጥንት ጀምሮ የቆየ ሀገር የመጠበቅ ተልዕኮ አሁን ላይ ከጸጥታ 
ኃይላችን ጋር በጋራ በመቀናጀት እናሳካዋለን ብለዋል።  

መስዋዕት የሆኑ ኢትዮጵያውያንና ቤተሰቦቻቸው ደግሞ 
ሊከበሩ ይገባል ያሉት አቶ ተመስገን፤የመስዋዕትነት ቀንን ስናከብር 
የመስዋዕትን ቤተሰቦች በመንከባከብ ጭምር ነው ሲሉ ተናግረዋል።

የመከላከያ ሚኒስትር ዴኤታ ማርታ ሉዊጂ በበኩላቸው፤ 
የጸጥታና ደኅንነት ተቋማት በየትኛውም አጋጣሚ ሀገርና ሕዝብን 
በማስቀደም በጀግንነት መስዋዕትነት እየከፈሉ መሆኑን ገልጸዋል። 

መከላከያ ሠራዊት ሀገርና ሕዝብ የተሟላ ሰላም እንዲያገኝ 
በተለያየ መንገድ የሚቃጡ ጥቃቶችን እየመከተ መሆኑንም 
አንስተዋል።

አርበኞች የሚያስተምሩን የሀገር ክብርንና ልዕልና 
አለማስደፈርን ነው ያሉት ሚኒስትር ዴኤታዋ፤ በየዘመኑ የተደረጉ 
ተጋድሎዎችን ብንመለከት በፍፁም ጀግንነት ሀገራቸውን 
ለመጠበቅ መስዋዕትነትን የተቀበሉ በርካታ ኢትዮጵያውያን 
መኖራቸውን እንረዳለን ብለዋል። 

በክብረ-በዓሉ ላይ ለጥንታዊት ኢትዮጵያ ጀግኖች አርበኞች 
ማኀበር እንዲሁም ለፌዴራልና ለክልል የፀጥታ አካላት የምስጋና 
ሽልማት ተበርክቷል።

በመድረኩ የጦር ኃይሎች ምክትል ጠቅላይ ኢታማዦር ሹም 
ጄኔራል  አበባው ታደሠ፣ የኢትዮጵያ ፌዴራል ፖሊስ ኮሚሽነር 
ጄኔራል ደመላሽ ገብረሚካኤል፤ የፌዴራል ፖሊስ ምክትል 
ኮሚሽነር ጄኔራሎች እንዲሁም ጥሪ የተደረገላቸው የተለያዩ 
ተቋማት ተወካዮች ተገኝተዋል።

“መስዋዕትነት ከፋዮች...

ለመሆን አልቦዘነም።በወለዷቸው ለተጣሉ ነፍሶች ታዛ 
ሆነዋል።ልጅ በማኅጸን ብቻ ሳይሆን በልብም ተምጦ 
እንደሚወለድ እማኝ ናቸው።ለሚያሳድጓቸው ልጆች 
ሲባል እልፍ ሆነዋል።ለእነሱ በእርሳቸው ያልተሆነ 
ነገር የለም።ከጠላ መጥመቅ እስከ ቆሎ ሻጭነት 
ድረስ።የሃያ ዓመታት ትዳራቸውንም ከዚሁ ጋር በተያያዘ 
በትነዋል።የኢትዮጵያውያን እናት በመባል የሚታወቁት 
አበበች ጎበና።

ልጆቻቸው “አዳዬ” እያሉ ነው የሚጠሯቸው።በጎነት 
ሰው ቢሆን የእሳቸውን  ስጋ ለባሽ ነበር።የሰውነት ውሃ 
ልክ የቅንነት መሠረት ሆነዋል።የጥሩ መሆን መለኪያ 
ናቸው፤ ጥሩነት እሳቸውን ተጠቅሞ ይለካል።ስለ በጎ 
ተግባር ያልሆኑት መሆን የለም። በትናንት መልካምነት ነገን 
ይሻገራሉ።ላልወለዱት ልጅ ከእናት ይልቅ ይሳሳሉ።ስለ 
በጎነታቸው ጅማ ዩኒቨርሲቲ የክብር ዶክትሬት ሰጥቷቸዋል።

ሸበል በተሰኘ ስፍራ ከመኖር ጋር ትውውቅ ፈጠሩ። 
የልጅነት ወዘናቸው ሳይጠፋ ነበር ዓለም ክፉ መልኳን 
ያስጎበኘቻቸው።አባታቸውን እድሜያቸው በቅጡ  
ሳይነጋ  ተሰናበቱ፤ በጣሊያን የጦርነት ዘመን።አባታቸው 
መገደላቸውን ተከትሎ በአያቶቻቸው እጅ አደጉ። 

እድሜያቸው አሥርን እንደተሻገረ ነገር መጣ።ተገደው 
ሊዳሩ ሆነ።ይህን ችግር ማለፊያ መላ ዘየዱ።ከነበሩበት 
ፊቼ ወደ አዲስ አበባ ኮበለሉ።አስኳላ ገቡ።መሠረታዊ 
ትምህርትም ቀሰሙ። በአንድ የቡናና ሰብል ድርጅት ውስጥ 
የጥራት ተቆጣጣሪ በመሆን ሠርተዋል።

እዳዬ ሃይማኖታቸውን አጥባቂ ናቸው።ሃይማኖታዊ 
ግዴታቸውን ለመወጣት ነበር ወሎ ላይ የተገኙት።ግሸን 
ደብረ ከርቤ ሊሳለሙ። እዚያው በሄዱበት የበጎነት ሥራቸው 
አልፋ ተባለ። ወቅቱ ለሰሜኑ የኢትዮጵያ ክፍል ሰኔና ሰኞ 

አበበች ጎበና-...
ሆኖ ነበር። ወሎ በከባድ ድርቅ ተመታች።በርሀቡ 
ሕይወታቸው ያለፈ ሰዎች አስክሬን እዚህም እዚያም 
ይታያል።አሞራ የሰውን ስጋ ይበላል።

ዓይናቸው የሞተ እናትን ጡት ከምትጠባ 
ልጅ ጋር ተገጣጠመ።ልባቸው አልችል አለና 
ልጅቷን በእቅፋቸው አስገቡ።እዛው ባሉበት 
ሌላ ጎልማሳ ልጁን በእቅፉ እንደያዘ ሊሞት 
ሲያጣጥር ተመለከቱ።በእጃቸው የነበረውን ምግብ 
ቢያቀምሱትም ሊያተርፉት ግን አልቻሉም። ምንም 
ማድረግ ባይችሉም ልጁን ግን ወደቤታቸው ይዘው 
ሄዱ።

የቀራቸውን ምግብ ላሉት ችግረኞች ሰጥተው 
ወደ አዲስ አበባ ተመለሱ።በዓመቱ ሌሎች 
19 ልጆችን ጨምረው በቤታቸው 21 ልጆችን 
ማሳደግ ጀመሩ።ልጆቹን በማሳደግ ሂደት በብዙ 
ተፈትነዋል።የሚያበሏቸው አጥተው እነሱን ለማሳደግ 
ያልሰሩት ሥራ የለም።በሁለት ልጆች ማሳደግ 
የተጀመረው የበጎነት ጉዞ ለብዙዎች ደረሰ።በሂደት 
እናትነት ከማኅፀን ልጅ ማውጣት ብቻ አለመሆኑን 
አስመሰከሩ። ስለመልካምነት ዘመሩ።ጥሩነትን በመኖር 
አሳዩ።

የዛሬ ሦስት ዓመት ዓለምን ያስጨነቀው ወረርሽኝ 
እሳቸውምጋ ደረሰ።በኮቪድ 19 ምክንያት በ85 
ዓመታቸው ይህችን ምድር ተሰናበቱ።እሳቸው በስጋ 
ቢለዩም ድርጅታቸው ግን ለሰዎች የመድረስ ተግባሩን 
አላቋረጠም።

ድርጅታችን እርሳቸው ካለፉ በኋላ የጀመሯቸው 
ተግባራት ምን ላይ እንዳሉ ጠየቀ።እሸቱ 
አረጋ ይባላሉ።የድርጅቱ ዋና ሥራ አስኪያጅ 
ናቸው።በአበበች ስም የተመሰረተው የበጎ አድራጎት 
ድርጅት በርካታ ተግባራትን እየከወነ ስለመሆኑ 

መስክረዋል።ወላጅ አልባዎችን ወላጅ ሆኖ እያሳደገ 
መሆኑን ጠቅሰዋል።ለሚያስፈልጋቸው የኪስ ገንዘብ  
ይሰጣል።

አበበች በሕይወት ሳሉ የጣሉት መሠረት ዛሬም 
እያገለገላቸው መሆኑን ገልጸዋል።ዓላማውን ለማሳካት 
ደፋ ቀና በማለት ይሠራል።ስማቸውን በሚመጥን 
መልኩ እየተንቀሳቀሰ ነው ብለዋል።እንጀራዎችን 
በመጋገር በውጭ ሀገራት ሁሉ ያደርሳል።በዚህም ገቢ 
ያገኛል።

ሌላኛው መስካሪ ይትባረክ ተካልኝ ይባላል፤ 
የድርጅቱ ሕዝብ ግንኙነት ኃላፊ ነው።አበበች ለሱ ቃል 
ያሳጡታል፤ ሰው  እንዴት በዚህ ልክ ለመልካምነት 
ይሰጣል ባይ ነው።በእናታቸው የተጣሉ እልፎችን 
አንስተው እናት ሆነዋል።ከእናት በላይ እናት መሆን 
መቻላቸው ይደንቀኛል ሲል መሰከረ።በእርሳቸው 
ፋንታ ሙት ቢባል ሳያንገራግር እንደሚያደርገውም 
ተናግሯል።

መልካም ስለሆኑ ጠይቀው አያጡም።ግንባራቸው 
ጥሩ ነው፤ የለመኑት ሁሉ ይሰጣቸዋል ይላል።ከሞቱ 
በኋላ  አበበች ጎበና በጎ አድራጎት ድርጅታቸው 
እንዲንቀሳቀስ እየሠሩ ስለመሆናቸውም ገልጿል።

“ድርጅቱ አሁንም ሥራ ላይ ነው።ሕፃናት ላይ 
ትኩረት ያደርጋል።ከቅርብ ዘመድ ጋር በማቀላቀልም 
ይረዳል።የምግብ ችግር ያለባቸውንም ይመግባል።ጤና 
አጠባበቅ ላይ ይሠራል።የሕፃናትን ችግር ለማቆም 
ሴቶች ላይ መሥራት ወሳኝነቱን ያምናል።ከዐረብ 
ሀገራት ተመላሽ ሴቶችን ያሠለጥናል።የሥራ እድል 
ያመቻቻል። የራሱ ገቢ መሰብሰቢያ ዘዴዎችም 
አሉት።ሆስፒታል ገንብቷል።እንጀራ እየጋገረ 
ይሸጣል።የሸማ ሥራዎችንም ይሠራል” ሲል 
ተናግሯል። 

አቀባይ አምባሳደር መለስ አለም እንደገለጹት፣ 
የኢትዮጵያና ሶማሊያ የሚኒስትሮች ኮሚሽን ለመጀመሪያ 
ጊዜ በትናንትናው ዕለት በሞቃዲሾ የጋራ ስብሰባ እያካሄደ 
ነው።በመድረኩ ላይ በምክትል ጠቅላይ ሚኒስትርና 
የውጭ ጉዳይ ሚኒስትር አቶ ደመቀ መኮንን የተመራ 
ልዑክ ሞቃዲሾ ይገኛል።ውይይቱ በሁለቱ ሀገራት 
ባለፉት ጥቂት ዓመታት የተደረሱ ስምምነቶች ያሉበትን 
ሁኔታ  ለመገምገምና ለማየት  እድል የሰጠ ነው።

እንደ አምባሳደሩ ማብራሪያ፤ ባለፉት ጥቂት 
ዓመታት በሁለቱ መንግሥታት መካከል ካለው ወዳጅነት 
አንጻር ትርጉሙ ከፍተኛ ነው።ስብሰባው ከፀጥታና 
ከደኅንነት ጉዳዮች ባሻገር  ኢኮኖሚያዊ በሆኑ ጉዳዮች 
ላይም ትርጉም ያለው ግንኙነት እንዲኖር ለማድረግ 
ያስችላል።በፀጥታ በኩል ለረጅም ጊዜ የቆየ የትብብር 
ግንኙነት አለ።ሶማሊያ ውስጥ ተፈላጊ የሆኑ የኢትዮጵያ 
ምርቶች አሉ፤ መዳረሻ የሚሆኑበትን መንገድ ለማየት 
ይሞከራል ብለዋል።

በስብሰባው በንግድና በመከላከያ ላይ ሁለት 
ስምምነቶች ይፈረማሉ ያሉት አምባሳደር መለስ፤ በቀጣይ 
ለሚኖረው ሁለንተናዊ ግንኙነት  የሚኒስትሮች የጋራ 
ኮሚሽን  ስብሰባ ትልቅ መሸጋገሪያ ተደርጎ የሚወሰድ 

የኢትዮ-ሶማሊያ የሚኒስትሮች...

መሆኑን ገልጸዋል።
ስብሰባው በሞቃዲሾ መካሄዱ ትልቅ የአጋርነት 

መገለጫ ነው ያሉት ቃል አቀባዩ፤ የጋራ ኮሚሽን 
ስብሰባው በኢትዮጵያና በሶማሊያ መካከል ያለውን 
ዘመን የተሻገረ ጠንካራ ግንኙነት የበለጠ ስር 
እንዲሰድ  ያደርገዋል ብለዋል።

በሁሉም መስኮች የትብብር ሥራዎች እንዲኖሩ 
ያስችላል።የኢትዮጵያና ሶማሊያ ግንኙነት ብዙ ውጣ 
ውረዶችንና ፈተናዎችን ያለፈ ነው።ይሄ ግንኙነት 
የአንድ ቤተሰብ ግንኙነት ተደርጎ ሊወሰድ የሚገባ 
ነው።የጋራ ኮሚሽን ስብሰባው የሕዝብ ለሕዝብ 
ግንኙነቱን የበለጠ የሚያጠናክር  ነው።ግንኙነቱን 
ወደተሻለ ደረጃ ለማሳደግ በሁለቱ መንግሥታት 
በኩል  ጽኑ ፍላጎት አለ ሲሉም አብራርተዋል።

በተያያዘ ዜና 78ኛው የተመድ ጠቅላላ ጉባዔ 
በአሜሪካ ኒዮርክ ይካሄዳል ያሉት አምባሳደር 
መለስ፤ ቀደም ብሎም በኩባ የቡድን 77 እና ቻይና 
ጉባኤ ይካሄዳል፤ በሁለቱም ስብሰባዎች ኢትዮጵያ 
የነቃ ተሳትፎ ታደርጋለች ብለዋል።

ለዚህም የሚመለከታቸው አካላት ሰፊ ሥራ 
ሲሠሩ  ቆይተዋል ያሉት አምባሳደር መለስ፤ 

ከመስከረም ስድስት 2016 ዓ.ም ጀምሮ በሚካሄደው 
የተመድ ጠቅላላ ጉባኤ 174 አጀንዳዎች ላይ 
ውይይት ይደረጋል ተብሎ ይጠበቃል፤ የኢትዮጵያ 
ልዑካን ቡድንም በ55 አጀንዳዎች ላይ ንግግሮችንና 
የኢትዮጵያን አቋሞች  ያንጸባርቃል ብለዋል።

ከዋናው ስብሰባ ጎን ለጎን የሚካሄዱ የተለያዩ 
ስብሰባዎች መኖራቸውን የጠቀሱት ቃል አቀባዩ፤ 
የኢትየጵያ ልዑካን ቡድን ከተለያዩ ሀገራት 
ተወካዮች፣ የዓለም አቀፍ ድርጅት መሪዎችና 
የፋውንዴሽን መሪዎች ጋር የሁለትዮሽ ግንኙነት 
ያደርጋሉ ሲሉም ጠቁመዋል።

በጉባኤው ከመሳተፍ ባሻገር የኢትዮጵያን 
የሁለትዮሽ ግንኙነት ለማጠናከር እንደ እድል 
የምንጠቀምበት መሆኑን ያነሱት አምባሳደር መለስ፤ 
የአዲስ አበባ  የድርጊት መርሀ ግብር ውጤት የሆነው 
2030 የዘላቂ ልማት ትግበራን በተመለከተ ውይይት 
ይካሄዳልም ብለዋል።

ከዚህም ባሻገር፤ የባለብዙ ወገን ግንኙነቶችን 
በሚገባ ከመጠቀም ባሻገር የአፍሪካውያን ድምጽ 
ሆነን እንቀርባለን፣ በመድረኮች የኢትዮጵያ ብሔራዊ 
ጥቅሞች እንዲጠበቁ ይሠራል ሲሉም አብራርተዋል።

የመስዋዕትነት ቀን ከንቲባ ወይዘሮ አዳነች አቤቤ 
በተገኙበት “በመስዋዕትነት የምትጸና ሀገር” በሚል 
መሪ ሃሳብ ከፖሊስ አመራርና አባላት ጋር ትናንት 
ተከብሯል።

በወቅቱ ከንቲባ ወይዘሮ አዳነች አቤቤ 
እንደተናገሩት፤ ኢትዮጵያ ዛሬ ያላትን መልክና 
የደረሰችበትን ዕድገት ያገኘችው በዋዛ ፈዛዛ ሳይሆን 
በርካታ ጀግኖቿ የሕይወትና የአካል ዋጋ ከፍለው 
ነው። 

እንደ ወይዘሮ አዳነች ገለጻ፤ ስለ ኢትዮጵያ ብዙ 
ጀግኖች ልጆቿ ለፍተው፣ ደክመውና መስዋዕትነት 
ከፍለው አልፈዋል፤ ታሪካቸው ግን ለዘላለም ህያው 
ነው።

ለሀገር ሲባል የተከፈለውን የትናንት መስዋዕትነት 
በማሰብ ዛሬ ላይ ያለውን መስዋዕትነት ማክበር ይገባል 
ያሉት ከንቲባዋ፤ ኢትዮጵያ ጀግኖቿን የምታከብር፣ 
የምታስብና የምታስታውስ ሀገር ሆና ልትቀጥል ይገባል 

ብለዋል።
ታሪክን መሥራት የሚቻለው ትናንት ዋጋ የከፈሉ 

ጀግኖችን በአግባቡ ማሰብ ሲቻል ነው ያሉት ወይዘሮ 
አዳነች፤ ኢትዮጵያ ጀግኞቿን ማስታወሷን ትቀጥላለች 
ሲሉ ተናግረዋል።

ኢትዮጵያን ለማስቀጠል ብዙዎች ዋጋ እየከፈሉና 
በመክፈል ላይ መሆናቸውን  ጠቅሰው፤ ኢትዮጵያ 
እያሸነፈች የምትሻገር እንጂ በርካታ ፈተና ስላጋጠማት 
ወደ ኋላ የምትቀር ሀገር አለመሆኗን ገልጸዋል።

የከተማዋን ሕዝብ ሰላምና ደኅንነት ለማስጠበቅ 
የተከፈለው መስዋዕትነት ቀላል አለመሆኑን ተናግረው፤ 
የመዲናዋ ፖሊስ ከሌሎች የፀጥታ አካላት ጋር በመሆን 
ኃላፊነቱን ሲወጣ መቆየቱን አመላክተዋል።

ፖሊስ ከጥንት ጀምሮ በሕዝብ ዘንድ ያለው ቦታ 
ክቡር ነው፤ የሰላም ሠራዊቶች ለመዲናዋ ነዋሪዎች 
የከፈሉት ዋጋ ክብር ሊቸረው ይገባል ብለዋል።

የከተማዋን ፖሊስ  አቅም በማሳደግ 

ረገድ አስተዳደሩ የጀመረውን ድጋፍ አጠናክሮ 
እንደሚቀጥልም ከንቲባ አዳነች አስታውቀዋል። 

የአዲስ አበባ ከተማ አስተዳደር ፖሊስ ኮሚሽነር 
ጌቱ አርጋው በበኩላቸው፤ የመስዋዕትነት ቀን ሲከበር 
የከተማዋን ሰላምና ደኅንነት ለማረጋገጥ መስዋዕት 
የሆኑትን ጀግኖች በማሰብ መሆኑን ተናግረዋል። 

በአዲሱ ዓመት ከራስ በላይ ለሕዝብና ለሀገር 
የተሻለ አገልግሎት ለመስጠት እንሠራለን ያሉት 
ኮሚሽነር ጌቱ፤  ሰላም ወዳዱን ዜጋ ለመጠበቅ 
የተሰጠንን ዓላማ እንወጣለን ሲሉ ቃል ገብተዋል።

የከተማዋ ፖሊስ የተለያዩ ውጤታማ ተግባራትን 
ማከናወኑን ገልጸው፤ የወንጀልና የሽብር ጥቃቶችን 
ማምከን መቻሉን ጠቁመዋል።  

በመርሀ-ግብሩ ላይ የአዲስ አበባ ከተማ 
አስተዳደር የሰላምና ፀጥታ ቢሮ ኃላፊ ወይዘሮ ሊዲያ 
ግርማን ጨምሮ የተለያዩ የፀጥታ አካል አመራሮችና 
አባላት ተገኝተዋል።

ኢትዮጵያ በበርካታ...

ዳግማዊት አበበ

አዲስ አበባ ፡- የአዲስ አበባ ደንብ ማስከበር ባለስልጣን 
በ2015 ዓ.ም በመዲናዋ የደንብ ጥሰትን ለመከላከል ባለድርሻ 
አካላትን በማሳተፍ የሠራው ሥራ ውጤታማ እንደነበር 
አስታውቋል።

ባለሥልጣኑ ከባለድርሻ አካላት ጋር የ2015 ዓ.ም እቅድ 
አፈጻጸም እና በ2016 ዓ.ም የሚሠሩ ሥራዎች ላይ ውይይት 
ባካሄደበት ወቅት ከ23 ዋና ዋና ባለድርሻ አካላት ጋር በቅንጅት 
ለመሥራት የስምምነት ሰነድ ተፈራርሟል።

የአዲስ አበባ ደንብ ማስከበር ባለሥልጣን ዋና ሥራ 
አስኪያጅ  ሻለቃ ዘሪሁን አሰፋ በወቅቱ እንደገለጹት፤ በ2015 
በጀት ዓመት የነበረው አፈጻጸም የተሻለ ነበር። የደንብ ጥሰቶችን 
ሥርዓት  ለማስያዝ ተቋሙ ከአደረጃጀት ጀምሮ የሠራው ሥራ 
ውጤታማ ነበር።

በበጀት ዓመቱ በሕገወጥ ደንብ መተላለፎች ላይ ከፍተኛ 
የሆነ አፈጻጸም ማስመዝገብ የተቻለው ከባለድርሻ አካላት ጋር 
በተፈጠረው ቅንጅታዊ አሠራር መሠረት ሥራዎችን በጋራ 
መፈጸምና መገምገም በመቻሉ ነው ያሉት ሥራ አስኪያጁ፤ ከዚህ 
ተሞክሮ በመውሰድ በአዲሱ በጀት ዓመትም ከደንብ ጥሰት 
የፀዳች ከተማ መፍጠር ያስፈልጋል ብለዋል።

በውይይቱ ላይ በቀረበው ሪፖርት እንደተገለጸው፤ በበጀት 
ዓመቱ ከተወሰደው የሕገወጥ የመሬት ወረራ  እርምጃዎች  
በተጨማሪ በ65 ሺህ 282 ሸራ ቤቶች ፣ በ392 ሺህ 649 
ሕገ-ወጥ ማስታወቂያ ፣ በ82 ሺህ 824 ሕገ-ወጥ የጎዳና ንግድ 
ነጋዴዎች ፣በ20 ሺህ 543 ሕገ-ወጥ የመንገድ አጠቃቀም ፣ 
በስምንት  ሺህ 235 ሕገወጥ ግንባታዎች፣  በሁለት ሺህ 198 ሕገ-
ወጥ የመሬት ማስፋፋት ፣  በዘጠኝ ሺህ 933 ሕገ-ወጥ ደረቅና 
ፍሳሽ ቆሻሻ አያያዝና አወጋገድ፣ በሁለት ሺህ ዘጠኝ ሕገ-ወጥ 
እንስሳት እርድና ዝውውር  በ3 ሺህ 792 አዋኪ ድርጊቶች  ላይ 
እርምጃ መወሰዱ ተብራርቷል።

በ2015 የደንብ ጥሰትን 
በመከላከል ረገድ ውጤታማ  

ሥራ ተከናውኗል

ሀገርኛ
ማህበራዊ

በኃይሉ አበራ

የሀገራችንን የመደጋገፍ ባህል የበለጠ የሚያጎሉ 
ተግባሮች እየታዩ ናቸው። አቅመ ደካሞችን መደገፍ፣  
የአእምሮና መሰል ህሙማን መጠየቅ እንዲሁም ተስፋ 
እንዲታያቸው «አለሁ» ማለት እየጎለበተ መጥቷል።  
በዚህም መኖሪያ ቤታቸው የዘመመባቸውንና 
የፈረሰባቸውን ዜጎች ቤቶች በእድሳት እንዲሁም በአዲስ 
መልክ ገንብቶ በማስረከብ ዜጎችን መታደግ በስፋት እየታየ 
ነው። በዚህ ተግባር ውስጥ ደግሞ የሀገሪቱን ታላላቅ 
የመንግሥት ተቋማት የሚያስተዳድሩ ባለሥልጣናት 
(ጠቅላይ ሚኒስትሩን ጨምሮ) የመሪነቱን ሚና እየተወጡ 
ይገኛሉ።  

በአራዳ ክፍለከተማ ወረዳ ስምንት አዋሬ አካባቢ 
አንድ ግዙፍ አዲስ ሕንፃ ተመለከትን፤  ሕንፃው ባለ 
አራት ወለል ነው።  ከርቀትም ከቅርበትም ለተመለከተው 
በጣም ያምራል።  ገብቶ ለተመለከተው፣ ተጠቃሚዎቹን 
ላነጋገረው ደግሞ ሌላ ልዩ ስሜትን ያጭራል። 

ሕንፃው የተሠራው በጠቅላይ ሚኒስትር ዶክተር 
ዐቢይ አሕመድ የመደመር ትውልድ መጽሐፍ ሽያጭ 
ነው። ይህ ትልቅ ሕንፃ በአካባቢው በዝቅተኛ ኑሮ ውስጥ 
ለሚገኙ የኅብረተሰብ ክፍሎች የተገነባ ዘመናዊ ሕንፃ ነው፤ 
ከ54ካሬ እስከ 70 ካሬ የሚደርሱ ባለ አንድ፣ ባለ ሁለት 
እና ባለሦስት መኝታ ክፍሎች ያሉት ሕንፃውን ለመገንባት 
ሲባል ከስፍራው ለተነሱ 37 አባወራዎች ተላልፏል።  

የሕንፃው ግንባታ የክረምት የአቅመ ደካሞች ቤት 
እድሳት አካል ሲሆን፣ ግንባታው በሰኔ ወር ተጀምሮ በ3 
ወር ውስጥ ሙሉ በሙሉ ተጠናቋል። በዝቅተኛ ኑሮ 
ላይ የሚገኙ፣ በኑሮ የተጎዱ፣ የዕለት ጉርስ የሌላቸው 
እና በጉሊት የሚሠሩ የማኅበረሰብ ክፍሎችን ጭምር 
ተጠቃሚ ያደረገ ነው። 

የእነዚህ ቤቶች ተጠቃሚ ከሆኑት መካከል ወይዘሮ 
ኑርሰቤ ሲመላ አንዷ ናቸው።  ቤት ማግኘታቸውን 
ሲያስቡት «ዱንያ ከሆነ መቃብር ዱንያ ወደ ሆነ ጀነት» 
የተሸጋገርኩ ያህል ነው የምቆጥረው ሲሉ ገልጸዋል።  
ወይዘሮ ኑርሰቤ ቀደም ሲል ለአርባ ዓመት ያህል የነበሩበት 
ቤት በፍሳሽ ማስተላለፊያ ቱቦ ላይ የተሠራና ጎርፍም 
የሚያስገባ  ነበር። ከላይ ቆጥ በመሥራት ነበር ጎናቸውን 
የሚያሳርፉት።  

«አስከሬን እንኳ ከጥሩ ቤት ሲወጣ የሆነ ጥሩ ስሜት 
እንዲሰማ ያደርጋል» ሲሉ የገለጹት ወይዘሮ ኑርሰቤ፣ 
ቀድሞ ይኖሩበት የነበረው ቤት ከጥበቱ የተነሳ ልጆቻቸው 
እግራቸውን ዘርግተው ለመተኛት ይቸገሩ የነበረበት 
መሆኑን  ያስታውሳሉ። በዚሁ ቤት ከአምስት ልጆቻቸው 
ጋር ሰባት ቤተሰብ ሆነው ኖረዋል። 

ከቆዩበት አሰቃቂ ሕይወት ወጥተው ለዚህ ደስታ 
መብቃታቸውን በመግለጽ ዛሬ እግራችንን ዘርግተን 
መተኛት ችለናል ይላሉ። ለዚህም ከአላህ በመቀጠል 
ምስጋናዬን ለዶክተር ዐቢይ አሕመድ አቀርባለሁ ያሉት 
ወይዘሮ ኑርሰቤ፣ ከነበሩበት አስከፊ ሕይወት ወደዚህ 
አዲስ ሕይወት መሸጋገራቸውን ‹‹ዓለማዊ ወይም ዱንያዊ 
ጀነት›› ብዬ አስባለሁ ሲሉ ገልጸዋል።  የተቸገረ የሰው ልጅ 
ሁሉ ይህ ዕድል እንዲገጠመውም ተመኝተዋል። 

አቶ መንግሥቱ እዝነ የ72 ዓመት የዕድሜ ባለጸጋ 
ናቸው። ፓስተር ጤና ጥበቃ ማባዣ ክፍል ለ28 ዓመታት 
ሠርተዋል። አሁን በጡረታ ሕይወት ውስጥ ይገኛሉ።  
እሳቸውም በጠቅላይ ሚኒስትር ዶክተር ዐቢይ አሕመድ 
የመደመር ትውልድ የአቅመ ደካሞች ቤት ግንባታው 
ተጠቃሚ ሆነዋል። በዚህም ደስታቸው ከመጠን ያለፈ 
ሆኗል።

‹‹ይህን ቤት አገኛለሁ ብዬ አላሰብኩም ነበር›› 
ሲሉ የሚናገሩት አቶ መንግሥቱ፣ ‹‹ዕጣ አውጣ ተብዬ 
የመጨረሻዋን ዕጣ ሳወጣ እዚሁ በቆምኩበት ቦታ ላይ 
ወጣልኝ›› ይላሉ። ባለ አንድ መኝታ ቤት የደረሳቸው 
ሲሆን፣ ቤቱ መጸዳጃ ቤት፣ በረንዳ እና  ሰፊ ሳሎን 
አለው።  ‹‹ከነልጆቼ ይበቃኛል›› ሲሉም ፈጣሪያቸውን 
አመስግነዋል። 

እሳቸውም ከዚህ በፊት ይኖሩ የነበረበት ቤት ጎርፍ 
የሚወርድበት ቆሻሻ የበዛበት እና የሚተላለፍበት ነበር። 
በእዚያ ቤት ውስጥ ሆነው አራት ወንድና አራት ሴት 
ልጆች ወልደዋል። ቤቱ ፈተና  ነበር፤ በዚያ ቤት ውስጥ 
ሆኜ ልጆቼን ያሳደኩበትን  ሁኔታ መናገር ይከብደኛል፤ 
ከሚቻለው በላይ ችግር የበዛበት ነበር ይላሉ። 

«ሀገራችን አሁን የሚያስፈልጋት ከምቀኝነት 

ከተንኮለኝነት በመራቅ የሚያገለግል ዜጋ እንዲበዛ ነው፤ 
ይህ ሲሆን  ሰላም ትሆናለች። ተንኮል እና ምቀኝነት 
ካለ ሀገር አታድግም፤ በፍቅር በአንድነት መኖር ከቻልን 
ሀገራችን ትበለፅጋለች። በጎነት ፍቅር እና አንደነት ሥራን 
ሳይንቁ መሥራት ከተቻለ መበልጸግ ይቻላል» ሲሉ አቶ 
መንግሥቱ ተናግረዋል። 

‹‹ቤት ሠርቶ የሚሰጥ መንግሥት በዕድሜዬ 
አላየሁም››  ያሉት አቶ መንግሥቱ፣ ‹‹አይቼ የማላውቀውን 
ቤት ስላገኘሁ ለዶክተር ዐቢይ ፀሐይ ይውጣለት፤ 
መንግሥታችንም ለበጎነት እና ለቅንነት የተነሳ መንግሥት 
ነው፤ ፈጣሪ ከነቤተሰቡ እንዲጠብቀው ለሀገራችን ሰላም 
እንዲሰፍን እመኛለሁ ብለዋል።

የበጎነት የአቅመ ደካሞች ቤት እድሳቱ ሌላው 
ተጠቃሚ የቀድሞ መከላከያ ሠራዊት አባሉ አቶ 
መንግሥቴ ሰጠኝ ናቸው።  አቶ መንግሥቴ በጉዳት ሳቢያ 
በ1976 ዓ.ም ነው ጡረታ የወጡት። በአራዳ ክፍለ ከተማ 
ሸርዓ ፍርድ ቤት አካባቢ ከ1972 ዓ.ም ጀምሮ ኖረዋል። 
በዚህም አካባቢ ትዳር ይዘው ሦስት ልጆች ወልደዋል። 

አዋሬ አካባቢም ጌሾ፣ ሽንኩርት እና ቃሪያ እየነገዱ፤ 
ባለቤታቸውም እንጀራ እየሸጡ ልጆቻቸውን አሳድገዋል። 
ከዓመታት በኋላ ከባለቤታቸው ጋር በፍቺ ተለያይተው 
በችግር ውስጥ ማለፋቸውንም ይገልጻሉ። የቀድሞ 
ቤታቸው አሮጌና እየወደቀ የነበረ ነው። በዝናብ ወቅት 
አሮጌው ጣሪያ መኝታቸው ላይ ያፈስ ነበር፤ ይህን 
ለመከላከል ላስቲክም፣ መለጠፊያም ቢያደርጉበትም 
ለውጥ ማምጣት አልቻለም። የዘንድሮውን ክረምት 
አንዴት እሆናለሁ ብለው እያሰላሰሉ ባለበት ወቅት ነው 
የ90 ቀናት ቤት እድሳቱ ዕድል ተጠቃሚ መሆን የቻሉት።  

በቤት እድሳቱ ለአራት አባወራዎች ከተገነባው ቤት 
ባንዱ እሳቸው እንዲገቡ በመደረጉ ደስታቸው የላቀ 
ሆኗል። ቤቱን በነፃነት እየኖሩበት መሆኑን ጠቅሰው፣ 
ጠዋት ማታ ፈጣሪያቸውን እያመሰገኑ መሆናቸውን 
ተናግረዋል። ቡናም ራሳቸው ያፈላሉ፤ ባላቸው አንድ 
ስቶቭ በመጠቀም ያበስላሉ፣ እንጀራ ከውጭ በመግዛት 
ነው የሚመገቡት። 

በእርጅና ጊዜያቸው ብቻቸውን መኖራቸው ይበልጥ 
ኑሮውን እንዳከበደባቸው ገልጸው፣ «በቅርቡም ሪህ 
ታምሜ ተኛሁ፤ በሁለተኛው ቀን ራበኝ፤ እንደምንም 
አብስዬ አንድ ሁለት ጎረስኩና ውሃ ጠጣሁ። በሦስተኛው 

ቀን እግሬን አሻሽቼ ተነሳሁ።» ሲሉም ከተቸገሩባቸው 
ወቅቶች አንዱን ያስታውሳሉ። 

መንግሥት በተለይ አንደ እኛ ያሉና ተንቀሳቅሰው 
መሥራት የማይችሉ አዛውንቶችን አስታወሰ ሲሉ ገልጸው፤ 
በአንድ ወር ከ10 ቀን ውስጥ ግንባታው የተጠናቀቀው 
የቤት እድሳት ተጠቃሚ መሆናቸውን ነው የተናገሩት።  

ይህም ለእሳቸው ትልቅ ደስታን ያጎናጸፋቸው መሆኑን 
ሲገልጹም፣ ‹‹እንደገና የተወለድኩ ያህል ተሰምቶኛል›› 
ሲሉ የተናገሩት።  ‹‹ለዚህ ትብብር ያደረጉት መምህራን፣ 
የወረዳ፣ ክፍለ ከተማ አመራሮች እና ሁሉም አካላት 
ፈጣሪ ውለታቸውን ይክፈላቸው›› ያሉት አቶ መንግሥቴ፣ 
‹‹መጪው አዲስ ዘመን የሰላም ይሁንልን፣ ሀገራችንን ሰላም 
ያድርግልን፣ ከክፉ ወሬ ይሰውረን” ሲሉም መርቀዋል።

በዚሁ አካባቢ በተካሄደው የቤት እድሳት ወይዘሮ 
ፀሐይ አበበም ተጠቃሚ ሆነዋል።   ከዚህ ቀደም ፊት በር 
አካባቢ ቀበሌ 18 ከባለቤታቸው እና ከልጆቻቸው ጋር ጥሩ 
ኑሮ ይኖሩ ነበር። ሁለት ልጆችም ወልደዋል፤ የልጆቻቸው 
አባት ኤርትራዊ ስለነበር ኤርትራውያን ሲወጡ 
የመጀመሪያ ልጃቸው ከአባቱ ጋር ወደ ኤርትራ ሄደ። 
አባቱን በስልክ ማግኘታቸውንና ትልቁ ልጃቸው ካናዳ 
መሆኑን ቢሰሙም፣ ለ27 ዓመታት ያህል አድራሻውን 
አያውቁም። 

ወይዘሮ ፀሐይ ሸራተን አካባቢ ከ13 ዓመት በፊት 
በልማት ከተነሱት መካከል አንዱ ናቸው፤ በወቅቱም 
አቅሙ ያለው ኮንዶሚኒየም መምረጡን አስታውሰው፣ 
እሳቸውም በአቅማቸው በመረጡት የቀበሌ ቤት በአራዳ 
ክፍለከተማ ወረዳ ሰባት ሸርዓ ፍርድ ቤት አካባቢ 
ክፍለከተማው በልዋጭ ቢያዛውራቸውም ደስተኛ 
እንዳልነበሩ ይናገራሉ። 

ቅሬታቸውን ለክፍለ ከተማው አመልክተው በአንድ 
ሺህ ብር ደመወዝ ሸማች ኅብረት ሥራ ማኅበር ውስጥ 
እየሠሩ ኑሮአቸውን እየገፉ በተስፋ ይኖሩ ነበር። ይህም 
ለ13 ዓመታት የኖሩበት የቀበሌ ቤት እየወደቀ እና ዝናብ 
እያስገባ አስቸገራቸው። የአካባቢው ወጣቶች ተባብረው 
ቢጠግኑትም፣ ከጎን የተያያዘው ሌላኛው ሲሠራ እንደገና 
ይፈርስባቸዋል። በዚህ የተነሳም በችግር ውስጥ መኖር 
የግድ ሆነባቸው ይቆያል። 

ችግራቸውን የሚያውቀው ክፍለ ከተማው የ90 ቀናቱ 
ቤት እድሳት ተጠቃሚ እንዲሆኑ ትብብር አድርጎላቸው 
የቤት እድሳቱ ቱሩፋት ተጠቃሚ ሆነዋል።  ለዚህም 
መልካም ተግባር በተለይ ከልጆቻቸው ጎሮሮ ከፍለው 
ይሄንን ቤት ያደሱላቸውን እና በጎ አድራጎት ያደረጉላቸውን 
የትምህርት ጥራት መምህራንን አመስግነዋል።  

የኢንዱስትሪ ሚኒስቴር ባለሀብቶችን በማስተባበር 
በአዲስ ከተማ ክፍለ ከተማ ከዓመት በፊት በጎርፍ የተጎዱ 
13  ቤቶችን በአዲስ መልክ ገንብቶ በቅርቡ ለነዋሪዎች 
አስተላልፏል።  ሚኒስቴሩ ባለፉት ዓመታት በአዲስ አበባ 
ከ52 በላይ የሚሆኑ መኖሪያ ቤቶችንና ሱቆችን ገንብቶ 
ማስረከቡን የኢንዱስትሪ ሚኒስትሩ አቶ መላኩ አለበል 
ጠቅሰዋል።  ኢትዮጵያን አገልግለው በዕድሜ መግፋት 
ምክንያት አቅም ያጡ ወገኖች ማገዝ የሁሉም ኃላፊነት 
ሊሆን ይገባል ብለዋል። 

የአዲስ አበባ ከተማ ከንቲባ አዳነች አቤቤ በሁሉም 

የበጎ ምግባር ተጠቃሚዎቹ አንደበት ይናገራል

ክፍለ ከተሞች የተገነቡ አንድ ሺ 680 ቤቶችን አቅም 
ላነሳቸውና በችግር ውስጥ ለሚገኙ የሀገር ባለውለታዎች 
አስረክበዋል።  ቤቶቹ አስፈላጊ የመገልገያ ዕቃዎች 
የተሟሉላቸው መሆናቸውንም ነው ያመለከቱት።  በዚህም 
አቅም ያነሳቸው ነዋሪዎች አዲሱን ዓመት በአዲስ ቤት፣ 
በአዲስ ተስፋ እንዲቀበሉ አድርገናል ሲሉም ገልጸዋል። 

በአዲስ አበባ ከተማ አስተዳደር የኅብረተሰብ 
ተሳትፎ እና በጎ ፈቃድ ማስተባበሪያ ኮሚሽን ኮሚሽነር 
አቶ አብርሃም ታደሰ እንደገለጹት፤ የቤት እድሳቱ በ2015 
በጀት ዓመት በ14 ፕሮግራሞች እና 18 መርሃ ግብሮች ነው 
የተጀመረው። ዓመቱ በቤት እድሳት ደረጃ ከስድስት ሺህ 
415 በላይ ቤቶች ታድሰው ለኅብረተሰቡ የተላለፉበት፤ 
በማዕድ ማጋራትም ከ800 ሺሀ በላይ ነዋሪዎች ተጠቃሚ 
የሆነቡት ነበር። በልዩ ፍላጎቶች ላይም ትምህርትና 
ሥልጠናዎች በማጠናከሪያ ትምህርት፣ በቀይ መስቀል ደም 
ልገሳ መርሃ ግብር፣ የመንገድ ትራፊከ ደህንነት፣ የአካባቢ  
ሰላም፣ የኪነጥበብ እና ስፖርታዊ እንቅስቃሴዎችና የወሰን 
የለሽ የበጎ ፈቃድ አገልግሎት ጭምር ሲከናወኑ ቆይተዋል። 

በአጠቃላይ በበጎ ፈቃድ ሥራዎች ሰባት ነጥብ ሦስት 
ቢሊዮን ብር የሚገመት ሀብት ሥራ ላይ የዋለበት እና 
ከአንድ ነጥብ አንድ ሚሊዮን በላይ የከተማዋ ነዋሪዎች  
ተጠቃሚ የሆኑበት  መሆኑን አስታውሰዋል።

የክረምቱ ወር በጎ ፈቃድ አገልግሎት ግንቦት ወር 
የተጀመረ እና እስከ መስከረም 30 ቀን 2016 የሚቆይ 
ሲሆን፣ ሦስት ነጥብ አምስት ቢሊዮን ብር የሚገመት 
በጎ ፈቃድ አገልግሎት ለመስጠት እና ሁለት ሚሊዮን 
የሚጠጉ በጎ ፈቃደኞችን በማሳተፍ የተጀመረ ነው። 
በክረምቱ በአጠቃላይ ከተጀመሩት የሦስት ሺህ ሁለት 
መቶ በላይ ቤቶች እድሳቶች አዲስ ዓመትን ምክንያት 
በማድረግ በነሐሴ 30 ቀን 2015 የተጠናቀቁ አንድ ሺህ 
686 ቤቶች ለነዋሪዎቹ ተላልፈዋል። ቀሪዎቹም በቀጣይ 
ጊዜ እየተጠናቀቁ ለነዋሪዎች የሚተላለፉ ይሆናል። 

በተለይ የቤት እድሳት መርሃ ግብሩ ከሌሎች ሥራዎች 
ጎላ ብሎ የሚወጣ እና ሰፊ ካፒታል የሚጠይቅ መሆኑን 
አቶ አብርሃም ጠቅሰው፣ ከተገነቡት ከስድስት ሺህ 415 
ቤቶች ከአንድ ሺህ 30 በላይ የሚሆኑት ቤቶች በሕንፃ ደረጃ 
ተሠርተው የተሰጡ መሆናቸውን አስታውቀዋል።  በሕንፃ 
ደረጃ የተገነቡት ቤቶች ከአንድ ወለል በላይ የተገነቡ፣ 
አመለካከትንም የቀየሩ የነዋሪዎችንም መሠረታዊ ሕይወት 
በሚቀይር መልኩ የተገነቡ መሆናቸውን አብራርተዋል።

እነዚህ ቤቶችም በጣም በተጎሳቆለ የኑሮ ደረጃ ውስጥ 
የሚኖሩ የኅብረተሰብ ክፍሎችን፣ የሀገረ ባለውለታዎችን፣ 
በኢኮኖሚ አቅም በጤና እጦት እና በዕድሜ መግፋት 
ምክንያት ለችግር የተጋለጡ የኅብረተሰብ ክፍሎችን 
ተደራሸ የሚያደርጉ መሆናቸውን አስታውቀዋል። ይሄንን 
ሥራ በመደገፍ ረገድ የከተማዋ ባለሀብቶች ሚና ከፍ ያለ 
መሆኑን ኮሚሽነሩ ገልጸው፣ ወጣት በጎ ፈቃደኛ ተቋማት 
ሰፊ ርብርብ እያደረጉ መሆኑን ጠቅሰዋል።

ይሄንን ሥራ በአርአያነት እየመራው ያለው አመራሩ 
መሆኑን ገልጸው፣ እንደ ሀገርም ጠቅላይ ሚኒስትሩም 
በአርአያነት በመሥራት የከተማዋ ከንቲባም አርአያ ሆነው 
እየሠሩ መሆናቸውን ተከትሎ ውጤታማ መሆን መቻሉን 
ነው የተናገሩት። 

ወይዘሮ ኑርሰቤ ሲመላ አቶ መንግሥቱ እዝነ የቀድሞ ወታደር መንግሥቴ ሰጠኝ

ወይዘሮ ፀሐይ አበበ

ወጣቶች  
ማህበራዊ 

ክብረአብ በላቸው

በጎነት ብሔር፤ ሃይማኖት ሳይለይ የሚከወን 
መልካም  ተግባር ነው። የበጎ ፈቃድ አገልግሎት የሰው 
ልጅ ምንም አይነት ክፍያ ሳይገኝበት ይበጃል፣ ይሆናል፣ 
ያስደስታልና የህሊና እርካታ ያስገኛል ብሎ ያለማንም 
ቀስቃሽና ጎትጓች በእራስ ተነሳሽነት የሚፈጸም ተግባር 
ነው፡፡ 

ይህ ተግባር ማንኛውንም ዜጋ የሚያሳትፍ 
ቢሆንም በዋናነት ግን ወጣቶችን በስፋት የሚመለከት 
ተግባር ነው፡፡ ይህ እንቅስቃሴ ማህበራዊ ትስስርን፣ 
አንድነትንና ፍቅርን የበለጠ እንዲጠናከር ማድረግ 
ማስቻሉ ደግሞ ሌላኛው መልካም ጎኑ ነው፡፡ 
መንግሥታትን ከከፍተኛ የገንዘብ ወጪ በማዳን 
የአገራትን ኢኮኖሚ ማጎልበትም ከሚሰጠው ፋይዳ 
ጋር ይደመራል፡፡ በዚህ የበጎ አድራጎት እንቅስቃሴ 
በበርካታ ሚሊዮን ብር ሊሰራ የማይችል ተግባር 
በየዓመቱ ሲከናወን ይስተዋላል፡፡

የበጎ አድራጎት ሥራ እርስ በእርስ ትስስር አንድነት 
እንዲጎለብት ያደርጋል፡፡ ከዚህ በተጨማሪም 
የሚሰጠው ሰዋዊ ማህበራዊ መስተጋብር የጎላ እንደሆነ 
ብዙዎች ያነሳሉ።

ወጣት ተካልኝ ልጅዓለም የዘንድሮ ዓመትን 
በበጎነት ከተሰለፉ ወጣቶች መካከል አንዱ ነው፡፡ 
እርሱ  እንደሚናገረው በጎ ፍቃድ ቃሉ እንደሚናገረው 
ከራስ ተነሳሽነት ያለ ምንም  የጥቅም ፍላጎት የሚደረግ 
ተግባር ነው ይላል። እንዴት ወደ በጎ ፍቃድ ሥራ 
እንደገባ ሲናገርም የአንደኛ ደረጃ ተማሪ በነበረበት 
ወቅት የተለያዩ ክበባት ነበሩ። በእነዚህ ክበባት 
በተለያየ ምክንያት ትምህርታቸውን ለመከታተል 
የሚቸገሩ ምግብ እና ደብተር ማግኘት ለማይችሉ 
ልጆች ለመድረስ ጥረት ያደርግ ነበር፡፡ ይህ እያደገ 
መጥቶ ነው ዛሬ ላይ ከፍ ባለ ደረጃ በበጎ ፍቃድ 
ተሳታፊ እንዳደረገው ይናገራል።

አሁን ላይ እየተሻሻለ ቢመጣም ከጓደኛ ከቤተሰብ 
በጎ ፍቃደኝነትን በተመለከተ የሚሰጡ አስተያየቶች 
ጥሩ አልነበሩም የሚለው ወጣት ተካልኝ ‹‹ሥራህን 
አትሰራም ወይ?›› በሚል ብዙ አሉታዊ አስተያየቶች 
ይሰጡ ነበር፡፡ አንድ ሰው በበጎ ፍቃድ ሥራ ውስጥ 
ሲሳተፍ ጊዜውን እንዳባከነ ይቆጠር ነበር ይላል። 

የበጎነት ሥራ እንደሚታወቀው ሌሎችን 
አስተባብሮ በግብዓት፣ በገንዘብ፤ በጉልበትና በዕውቀት 
የተለያዩ ድጋፎችን ማድረግ እንደመሆኑ ማንኛውም 
ሰው በአለው አቅም ሁሉ ሊሳተፍበት የሚችል መሆኑን 
ወጣቱ ያስረዳል፡፡ ፍላጎቱና ተነሳሽነቱ እስካለ ድረስ ይህ 
ጎድሎኛል ሳይባል ሁሉም የአቅሙን ያህል አስተዋጽኦ 
የሚያበረክትበት መስክ መሆኑን ይናገራል፡፡

ከዚህ ቀደም በዚህ የበጎነት ተግባር ተጠቃሚ 
ነበርኩ የሚለው ወጣት ተካልኝ በአንድ ወቅት 
ትምህርቱን መማር የማይችልበት ሁኔታ ውስጥ 
እንደነበርና ለበጎነት በተዘረጉ እጆች አሁን ያለበት 
ደረጃ ስለመድረሱ ተናግሮ እነዛ ድጋፎች በጊዜው 
ተደርገውለት ባይሆን ኖሮ ዛሬ ላይ እዚህ ደረጃ ላይ 
መገኘት  እንደማይችል ይናገራል።

ወጣት ተካልኝ እንደሚናገረው በ2015 ዓ.ም 
በተለያዩ የበጎ ፍቃድ ሥራዎች ላይ ተሳትፎ ሲያደርግ 
ቆይቷል፣ የሚኖርበት ሰፈር በአዲስ አበባ አውቶብስ 
ተራ ሰባተኛ አካባቢ እንደመሆኑ በርካታ መንገደኞች 
የሚተላለፉበት ነው። በዚህ አጋጣሚ በርካታ የሌብነት 
ድርጊቶችና ዘረፋዎች ይከሰታሉ፡፡ እንዲህ አይነት ነገር 
ሲከሰት እዛው አካባቢ ያለውን የነጋዴ ህብረተሰብ 
በማስተባበር ለማደሪያ፣ ለትራንስፖርት የሚሆን 
ገንዘብ አስተባብሮ በመሰብሰብ  ባለሰቡት አጋጣሚ 
ለተጎዱ ወገኖች ድጋፍ በማድረግ  የተዘረፉት ሰዎች 
ለበለጠ ማህበራዊ ችግሮች እንዳይጋለጡ ሲያደርግ 
እንደቆየ  ይገልፃል።

ከ2015 መስከረም ጀምሮ አቅመ ደካሞችን 
በመለየት ማዕድ ማጋራትን ጨምሮ በተለያየ መንገድ 
የሚመለከታቸውን አካላት በማስተባበር እርሱ 
በጉልበት ሌሎች ባላቸው አቅምና ገንዘብ አቅመ 
ደካሞች የመደገፍ ሥራ ሲሰሩ ቆይተዋል። ለክርስቲያን 
እና ሙስሊም በዓላት እገዛ ከማድረግ በተጨማሪ 
በደም ልገሳ ተግባር በርካታ ዩኒት ደም የማሰባሰብና 

በሰላም ሠራዊትም አካባቢን በመጠበቅ  ሰፊ ተሳትፎ 
ሲያደርግ እንደቆየ ይናገራል።

አሁን ላይ ባለው ሁኔታ የአዲስ አበባ ወጣት ለበጎ 
ፍቃድ ያለው እይታ እየተሻሻለ እየመጠ እንደሆነ 
የሚናገረው ወጣት ተካልኝ በየሰፈሩ ወጣቶች በተለያየ 
መንገድ ለበጎነት እጃቸውን እየዘረጉ ነው። መንግሥትን 
ሳይጠብቅ  በራስ ተነሳሽነት የሚሰሩ ወጣቶች 
እየተበራከቱ ነው፤ ይህም ተስፋ ሰጪ ነው ይላል።

ከጊዜ ወደ ጊዜ የበጎ ፈቃድ ሥራዎች እየተበራከቱ 
በመምጣታቸውም በርካታ ሰዎች ማህበራዊና 
ኢኮኖሚያዊ ጠቀሜታ እያገኙ እንደሆነ የሚናገረው 
ተካልኝ ከዚህ በተጨማሪ ማህበረሰቡ እርስ በእርስ 
መደጋገፉ ትልቅ ሥነ ልቦናዊ ፋይዳ እያስገኘ መሆኑን 
ይናገራል፡፡

 ‹‹ድጋፍ በሚሰጠው እና ድጋፉን በሚያገኘው ሰው 
መካከል መደጋገፍና መቀራረብን  በመፍጠር የሰዎችን 
ግንኙነት በማጠናከር ረገድ አበርክቶው ከፍተኛ ነው። 
ሶስት እና አራት ልጆችን ይዛ አይደለም በዓል ሲመጣ 
ለወትሮ ልጆቿን ለመመገብ የምትቸገርን እናት መደገፍ 
ማለት ትልቅ ሥነ ልቦናዊ ሕክምና ነው ብዬ አስበለሁ›› 
ይላል።

በ2016ዓ.ም ላይም ይህንን ተግባሩን አጠናክሮ 
መቀጠል እንደሚፈልግ የሚናገረው ወጣት ተካልኝ 
በጎነትን እንደ ሥራዬ ስለያዝኩት በሚመጣው 
ዓመት ላይ ከአምናው በበለጠ ያለውን ጊዜና ገንዘብ 
በመስጠት ተሳትፎውን በይበልጥ ለማጠናከር  እንዳሰበ 
ተናግሯል።

ሃና ሃምዛ ሌላኛዋ የ2015ዓ.ም የበጎ ፍቃድ ተሳታፊ 
ወጣት ሴት ናት፡፡ እርሷ እንደምትናገረው፣ በበጎ 
ፍቃድ ፅህፈት ቤት አማካኝነት በተለያዩ የበጎ ፍቃድ 
እንቅስቃሴዎች ላይ ተሳትፎ እያደረገች እንደቆየች 
ትገልፃለች። በቦሌ ክፍለ ከተማ ስር በደም ልገሳ፤ 
በአረጋዊያን ቤት እድሳት፤ በአካባቢ ጥበቃ፣ በችግኝ 
ተከላ ሰፊ ሥራዎችን ስትሰራ እንደቆየች ሥራውንም 
በውጤታማነት ማከናወን እንደቻለች ትናገራለች።

በበጎ ፍቃዱ ተሳታፊ ለመሆን ምን እንዳነሳሳት 
የምትናገረው ሃና ለሰዎች ያለ ክፍያ ድጋፍ ማድረግ 
የሚያስገኘው የህሊና እርካታ ከፍተኛ በመሆኑ ማንንም 

ሳትጠብቅ በበጎ ሥራ ውስጥ መሳተፍ መጀመሯን 
ታስረዳለች፡፡ ያለ ክፍያ ለአገር ለወገኔ በማለት 
የአካባቢ ወጣቶችን በማስተባበር በ2015 የተለያዩ 
ፋይዳ ያላቸውን ሥራዎች እንደሠራች ትናገራለች።

በአካባቢያችን ያለውን ችግር ለመቅረፍ ማንም 
ቀስቀሽ ሳያስፈልግ ለሕዝብ የሚጠቅም ሥራ መሥራት 
እንደምትፈልግ ለወረዳ በጎ ፍቃድ ማስተባበሪያ 
አካለት በመግለፅና የአካባቢ ወጣቶችን በማስተባበር 
ወደ ሥራው ገባሁ የምትለው ሃና፣ የተለያዩ ጫናዎች 
ቢኖሩም ለፈተናዎች እጅ ባለመስጠት ስኬታማ 
ሥራዎችን ማሠራት እንደቻለች ትናገራለች።

ወጣት ሃና እንደምትገልጸው፣ ወጣቶች በፍላጎትና 
በራስ ተነሳሽነት በሚሰሩት ሥራ የሚያገኙት የህሊና 
እርካታ ነው። ገንዘብ ለማግኘት አይደለም የሚሰሩት። 
ይህ ትልቅ ትርጉም ያለው እንደመሆኑ ገንዘብ 
እንኳ ባይኖራቸው በጉልበታቸው፤ በዕውቀታቸው 
በአጠቃላይ በሚችሉት ሁሉ ለማህበረሰቡ መልካም 
አስተዋጽኦ ማበርከት ይችላሉ፡፡ ስለዚህ ሁሉም ወጣት 
በየአካባቢው ባለው ነገር ሁሉ ለበጎነት የፈጠነ መሆን 
አለበት ትላለች።

ወጣት ሰላሙ ደግነት ሌላኛው የበጎ ፍቃድ ተሳታፊ 
ነው። ወጣቱ እንደሚናገረው በጎ መሥራት በየትኛውም 
ሃይማኖት ከፈጣሪ ጽድቅ የሚገኝበት በመሆኑ እርሱም 
በዚህ ስለሚያምን ለበጎ ፍቃድ ሥራው እንደተነሳሳ 
ይናገራል። በተጨማሪም በጎ በመሥራት መሬት ላይ 
የወደቁትን በማንሳት፤ አቅመ ደካሞች በመጋዝ፤ በደም 
ልገሳ፤ በመኪና አደጋና መሰል ሁኔታዎች የተጎዱ ሰዎች 
በበጎ ፈቃደኞች ሲረዱ ማየቱ ውስጡ ተነሳስቶ የበጎ 
ፍቃድ ሥራውን እንደተቀላቀለ ይገልፃል።

በ2015 ዓ.ም በተለያዩ ቦታዎች በደም ልገሳ፣ 
በትራፊክ ማስተናበር፣ በክረምት ችግኝ ተከላ፤ በዓመቱ 
መግቢያ ላይ ደግሞ ደብተርና እስክርብቶ በመግዛት 
የበጎ ፈቃድ ሥራዎችን እንደሚያከናውን ያስረዳል፡፡

በጎነት ምንም ዓይነት ክፍያና ውዳሴ ከማንም 
ባለመጠበቅ ዘር፤ ሃይማኖት፤ ብሔር ሳይለይ የሚሰራ 
ሥራ ነው የሚለው ወጣት ሰላሙ፣ ይህንኑ ግንዛቤ 
በስፋት ሰዎች እየተገነዘቡት ስለመጡ ከሌላው 
ጊዜ በተሻለ መልኩ በ2015 የበጎ ሥራ ተግባራት 

የተከናወኑበት ዓመት ነበር ይላል።

መልካም መሥራት ለራስ እንደሆነ ወጣቱ እየተረደ 
እየመጣ እንደሆነ የሚናገረው ሰላሙ ምላሹን ከፈጣሪ 
ለማግኘት የየትኛውም ፖለቲካና ሃይማኖት ተከታይ 
ቢሆንም በጎነት የሚገድበው ነገር እንደሌለ አውቆ 
ለህሊናው መሥራት እንደሚገባው ያስረዳል። ይህ 
ሲሆን የጋራ አገር፤ የጋራ ርዕይ እና የጋራ አስተሳሰብ 
ይኖረናል ይላል፡፡

2015 ዓ.ም በተለያየ መስክ እጅግ ፋይዳቸው የጎላ 
የበጎነት ተግባራት እንደተከናወኑ የሚናገረው ወጣት 
ሰላሙ፣ በልቶ ማደር ለሚቸገሩ ወገኖች ማዕድ ማጋራት 
እና ለዕለትም ችግር መድረስ መቻል ትልቅ ነገር ነው 
ይላል።

ወጣቱ እንደሚናገረው በበጎነት በአንድ ጊዜ 
ለሁሉም መድረስ ባይቻልም ለከፋ ችግር የተዳረጉ 
ዜጎች እፎይታ እንዲያገኙ ማስቻል ትርጉሙ ብዙ 
ነው። በጎ ሥራ ማንም ሰው ሲሰራ ለህሊና እርካታ እንጂ 
ጊዜያዊ ጥቅምን መሠረት አድርጎ መሆን የለበትም፡፡ 
ስለዚህ የትኛውም ወጣት ወደ በጎ ፈቃድ ሲገባ ይህንን 
ተገንዝቦ መሥራት አለበት ይላል።

ወጣቶቹ እንደተናገሩት፤ የበጎ ፈቃድ አገልግሎት 
ከራስ ተነሳሽነት የሚመነጭ ነው፡፡ በጎ ፈቃድ ከቅን 
ልቦች የሚመነጭ፤ ከበጎ እጆች የሚዘረጋ መልካምነት 
ነው፡፡ ይህን ማድረግ የሚችሉት ርህሩህ ልብ ያላቸውና 
ከራሳቸው ይልቅ ለሌሎች መኖርን የሚመርጡ ብቻ 
ናቸው፡፡ “በጎ ፈቃድ” የሚለው ቃል ትርጉሙ በራሱ 
እንደሚያመለክተው የሰው ልጆች ያለ ክፍያ ማንም 
ሳያስገድዳቸውና ሳያነሳሳቸው በራሳቸው ህሊና 
ቀስቃሽነት ከውስጣቸው በሚመነጭ መልካም ስሜት 
ተነሳስተው ለማህበረሰቡ የሚጠቅሙ አገልግሎቶችን 
የሚሰሩበት ተግባር ነው፡፡

 እንዲሁም በጊዜና በሁኔታዎች የማይገደብ 
አገልግሎት መሆኑ ከሌሎች አገልግሎቶች በዓይነቱ 
የተለየ ያደርገዋል። ስለዚህ ሁሉም ወጣቶች 
በየአካባቢያቸው ለማህበረሰብ የሚጠቅም ሥራ 
በመሥራት የወጣትነት ጊዜያቸውን በበጎ ተግባር ላይ 
በመሳተፍ ለሀገራቸው መልካም አበርክቶ ሊያኖሩ 
እንደሚገባ መልዕክታቸውን  አስተላልፈዋል። 

 ለበጎነት የተዘረጉ እጆች

ዓለም አቀፍ 

መዝናኛ

የብዕር ጠብታ  

በትረ ሙሴ (መልከ ኢትዮጵ)

ብቻውን ሲሆን ወደተወው ትላንትና ነው 
የሚሄደው።  በሀሳብ ሽምጥ ይጋልባል።  ያደገው 
ከአባቱ ጋር ነው..እንደዛች መቀነቷን ፈታ ያላትን 
አንድ ሳንቲም እንደጣለችው ድሃ እመበለት ካለው 
ላይ እየቆረሰ ከሚሰጥ አባቱ ጋር።  ሕይወት ማለት 
ለሌሎች መኖር ነው፣ ካለ ላይ ማካፈል ነው 
እየተባለ ነው ያደገው።  በአባቱ እውነት ውስጥ 
ዛሬም ድረስ ሰው ነው።  

ብቻውን የኖረው ሕይወት የለም።  ከሌለው 
ላይ እየሰጠ በብዙኃን ምርቃት ሰው የሆነ ነው።  
በዓልን በደስታ የሚያሳልፍበት የሞላና የተረፈ 
ጥሪት ባይኖረውም ካለው ላይ ግን ያካፍላል።  
የማለዳዋን ልጃገረድ ጀምበር ተከትሎ ከቤት ወጣ።  
የበዓልን መድረስ የሚያበስሩ ለምለም እፅዋቶች፣ 
አደይ የለበሰው ቀዬ እንቁጣጣሽ እንኳን መጣሽ 
ሲሉ ከደጅ ተቀበሉት።  ወደ ጎረቤቱ ወደ እማማ 
አበዛሽ ቤት ጎራ አለ።  ግቢው ዝምታ ወርሶት ነፍስ 
ያለበት አይመስልም።  ድህነት የድባቴ በትሩን 
አሳርፎበት በዝምታ አሸልቧል..ግቢው።  ወደ ደሳሳ 
ጎጇቸው አቅንቶ ‹እማማ አበዛሽ? ሲል ተጣራ። 

እማማ አበዛሽ ወደ ውጭ አሻቅበው እያዩ።  
‹ግባ የኔ ልጅ! ሲሉ ወደ ውስጥ ጋበዙት። 

ሞገስ ካገጠጠው የጣሪያው ወራጅ መላጣውን 
እየተከላከለ የእንብርክክ ያክል አጎንብሶ ወደ 
ቤት ገባ።  ‹እንዴት ሰነበቱ እማማ አበዛሽ? ሲል 
እጃቸውን በሁለት እጆቹ ጨብጦ ሳማቸው። 

እንዲቀመጥ ወደ ዱካ እያመላከቱት ‹አስታዋሼ! 
አንተ ባትኖር የአሞራ ራት ነበርኩ።  እግዚአብሔር 
ይባርክህ› ሲሉ ለምን እንደመጣ ሳያውቁ መረቁት። 

‹በዓል አይደል ልጠይቆት ብዬ ነው› ሲል 
በዝምታ ተሰደደ።  ቤታቸውን ቃኘው።  ከአንዲት 
ፍራሽ እና ከተቀመጠባት በርጩማ ሌላ ምንም 
አልነበረም።  እንደ ከሳ ገላ ከመራቆቱ በላይ 
የግድግዳው ጭቃ ረግፎ የውጭውን ብርሃን 
ያሳያል።  በሃሳቡ ከአዲስ ዓመት በኋላ የእነዚህን 
እናት ቤት ማደስ እንደሆነ ሲያሰላስል ነበር።  ምንም 
የሌለው ሰው ነው።  ኖሮትና ተርፎት አያውቅም።  
ግን ሰውነት ካለ ላይ ማካፈል እንደሆነ ስለገባው 
ይሰጣል።  እጁን ሰዶ ለበዓል መዋያ የሚሆኑ 
የብር ኖቶችን መዞ በማውጣት ‹የበዓል ቀን መጥቼ 
እጠይቆታለሁ፣ እስከዛው ግን የሚያስፈልጎትን 
አንዳንድ ነገሮች በዚህ ይሸምቱ ሲል› የአምስት 
መቶ ብር ኖት እጃቸው ላይ አስጨበጣቸው። 

እጁን አንቀው ይዘው ‹እግዚአብሔር ይስጥህ።  
አትጣ..አትንጣ።  አስታውሰህኛልና ፈጣሪ 
ብድርህን ይመልሰው።  እድሜ ይስጥህ።  ተባረክ።  
ጧሪ ቀባሪ አያሳጣህ› ሲሉ አይበሉባውን ሳሙት። 

‹ምንም አይደል እማማ።  ሰጪ እግዚአብሔር 
ነው።  መጥቼ እጠይቆታለሁ ሰላም ይዋሉ› ብሎ 
ወጣ።  ከጎን አጥር ወደ ሌለው አንድ ግቢ ሰተት 
አለ።  ጋሽ ፈይሳ ሱሪያቸውን እስከ ጭናቸው 
ገልበው ሁሌ የሚቀመጡባት ጠፍጣፋ ድንጋይ 
ላይ ተቀምጠው አቀርቅረው ገመድ ሲገምዱ 
በር ላይ አያቸው።  ሁሌ ወደ እሳቸው ሲሄድ 
በሥራ ተጠምደው ነው የሚያገኛቸው።  ገመድ 
ይገምዳሉ፣ ዳንቴል ይሰራሉ፣ የተቀደደ ይጥፋሉ።  
እንዳያስደነብራቸው ሰግቶ ይሆን እንጃ ጉሮሮውን 
አጸዳ።  ጋሽ ፈይሳ ቀና ሲሉ ሞገስን ፊት ለፊት ወደ 
እሳቸው ሲመጣ አዩት።  እርጅና ያላሸነፈው የሰላ 
ጆሮ ከበረታ ዓይን ጋር አላቸው።  ገና እንዳዩት 

ፊታቸው እንደ ምስራቅ አናት ጣይ መሰለ።  በዚህ 
ሰው ሁሌ እንደተባረኩ ነው።  ሳይጠይቃቸው እና 
ጎደሏቸውን ሳይሞላ ቀርቶ አያውቅም። 

የሚገምዱትን ገመድ ወደጎን ብለው 
ከተቀመጡበት ሊነሱ ሲሉ ‹አይነሱ ጋሽ ፈይሳ› ሲል 
በተቀመጡበት አቀፋቸው።  ግራና ቀኝ ትከሻውን 
ሳሙት።  ‹እንዴት ሰነበቱ? የበዓል ዋዜማ እንዴት 
ነው? ሲል አጠገባቸው ካለ ግንድ ላይ አረፍ እያለ 
ጠየቃቸው። 

በእጃቸው ታፋቸው ላይ የተሰበሰበ 
ቦላሌአቸውን እያጠበቁ ‹ተመስጌን ነው› ብቻ 
ብለው ዝም አሉ።  ነፍሳቸው ግን ወደሆነ ቦታ 
ስትሰደድ ነበር።  ምን ለሌለው ድሃ ይሄን ዓይነቱ 
ጥያቄ ምን ያክል አሳማሚ እንደሆነ አልጠፋውም።  
በእሳቸው ፊትም ላይ ያስተዋለው ይሄን ነበር።  
ገጻቸው እልፍ ባዶነታቸውን፣ እልፍ ማጣታቸውን 
እኔ ማለት ይሄን ነኝ ሲል አሳየው።  አንጀቱ 
ተላወሰ።  በድህነት ላይ ጥርሱን ነከሰበት።  እሱ 
እያለ ማንም እንዲያዝን አይፈልግም።  አባቱ ኖሮ 
ያለፈው ለሰው ነው።  እሱም ለሰው ኖሮ ማለፍ እና 
ሰማይ ቤት እግዜርን ሲያገኘው ‹ከሕግ ሁሉ ትልቁን 
ፈጽሜ ወደአንተ መጥቻለሁ› ሲል ይነግረዋል።  ያኔ 
እግዜር ፈገግ እያለ እኔም ላንተ የሚሆን ሁነኛ ስፍራ 
ሳሰናዳ ነበር።  ‹ና ተከተለኝ የዘላለም መኖሪያህ ከእኔ 
ጋር እና ከመላእክት ጋር ነው› ብሎ በብርሃናማ እጁ 
ጨብጦት ወደነአብርሃም እና ይስሀቅ ጋ ሲወስደው 
ይታሰበዋል። 

ገርበብ ባለው በር ወደ ውስጥ አጮለቀ።  ምንም 
ነገር አልታይህ አለው።  ድህነት የተዘባነነበት ቤት፣ 
ማጣት የተጀነነበት ወለል ተቀበለው።  ከአዲስ 
ዓመት እቅዱ መካከል የእማማ አበዛሽን ጨምሮ 

የነዚህን አዛውንት ቤት እና የሰፈሩን ድሆች ቤት 
ማደስ እንደሆነ ለማሰብ ጊዜ አልወሰደበትም።  

ዓይኑን መልሶ ወደገጻቸው ሰደደ..አሁንም 
ድረስ ከሱሪያቸው ጋ እየተጫወቱ ነው።  ‹ምንም 
አያስቡ አባቴ።  እንደለመድነው በዓልን አብረን 
እናሳልፋለን› ሲል ወደኪሱ ገባባ።  የእማማ አበዛሽን 
ያክል ገንዘብ ይዞ ተመለሰ።  ‹የበዓል ቀን ደስ ብሎን 
እንውላለን።  እስከዛው ግን አንዳንድ ነገሮችን በዚህ 
ይግዙ› ሲል ከመቀመጫው ተነስቶ ሰጣቸው። 

ጋሽ ፈይሳ የምርቃት ጎርፍ አዘነቡለት።  
‹እርጥብ ሁን።  ደስታ እንደሆንከኝ እግዚአሄር 
ደስታ ይሁንህ።  መላዕክቱ ከፊትና ከኋላ ሆነው 
ከክፉ ነገር ይጋርዱህ።  ብድርህን እሱ የማያልቅበት 
ይመልሰው› ሲሉ ወደ ሰማይ በማንጋጠጥ መረቁት። 

ተሰናብቷቸው ወጣ።  ወደሚቀጥለው 
ጎረቤቱ አመራ።  ኪሱ እስኪራቆት ያለውን ሁሉ 
ሰጠ።  ፈጣሪ በሚያውቀው የተረፈው አንዳች 
የለም።  በዓልን እንዴት እና በምን እንደሚያሳልፍ 
አያውቅም።  ከእሱ ለሚበልጡ ነፍሶች ያለውን 
ሰጥቶ ባዶ እጁን ቤቱ ተመለሰ።  ግን መስጠት 
መክበር አይደል? ተርቦ እንደማያድር ያውቀዋል።  
የሰፈሩ ድሆች ጋ ሄዶ አብሯቸው ያሳልፋል። 

የሰው ልጅ ያልገባው ቢገባውም ያልኖረው 
አንድ ታላቅ ጥበብ በጎነት ነው።  እግዜር ራሱን 
ከሰው ልጆች ጋር ያያያዘበት መርፌና ክሩ 
መልካምነት ነው።  ‹የሚወደኝ ቢኖር ትዕዛዜን 
ይጠብቅ› ሲል እና ‹ሕግ ሁሉ በአንድ ቃል 
ይፈጸማል እርሱም ባልንጀራችሁን እንደራሳችሁ 
ውደዱ› ብሎ ሲናገር ራሱን ከእኛ ጋር እያስተሳሰረ 
እንደሆነ ቢገባን ድሃ የሚባል ባልኖረ ነበር ብሎ 
ሲያስብ ቤቱ ደርሶ ነበር። 

በጋዜጣው ሪፖርተር

በዩናይትድ ኪንግደም በሽብር ወንጀል ተጠርጥሮ በእስር 
ላይ የነበረው ወታደር ከእስር ቤት ካመለጠ በኋላ በመላው 
ሀገሪቱ እስረኛውን ለመያዝ ፍለጋ ተጀመረ። 

የ21 ዓመቱ ዳንኤል ከህሊፍ በአንድ ወታደራዊ ጣቢያ 
ሐሰተኛ ቦምብ በማስቀመጥ እና ለውጭ ጠላት መረጃ 
ለማቀበል በመመሳጠር ነበር ክስ የተመሰረተበት። 

የክስ ሂደቱን ሲጠባበቅ የነበረው የቀድሞ የሀገሪቱ ሠራዊት 
አባል ለእስር ቤቱ ምግብ በሚያመላልስ መኪና ስር ተደብቆ 
ትናንት ጠዋት ከእስር ቤቱ መውጣቱን ቢቢሲ ዘግቧል። 

ዳንኤል ከህሊፍን ለመያዝ ፖሊስ በአየር ማረፊያዎች እና 
በወደቦች ፍተሻ እያደረገ ሲሆን እንደ ሂትሮው እና ማንቸስተር 
አየር ማረፊያዎች እንዲሁም በዶቨር ወደብ ተጓዦች መዘግየት 
እና መጉላለት እያጋጠማቸው ነው ተብሏል። 

በዩኬ በሽብር ወንጀል ተጠርጥሮ የታሰረው ወታደር ካመለጠ በኋላ ታራሚውን ለመያዝ ፍለጋ ተጀመረ

የሀገሪቱ ማረሚያ ቤቶች አስተዳዳሪ እስረኛው እንዴት 

ሊያመልጥ እንደቻለ “አስቸኳይ ምርመራ” ለማድረግ ከፖሊስ 

ጋር ተጣምሮ እየሰራ ነው። 

እአአ 2019 ላይ የዩኬን ጦር ሠራዊት የተቀላቀለው ዳንኤል 

በጋዜጣው ሪፖርተር

ዩናይትድ ስቴትስ ዩራኒየም ተሟጦ የወጣለት የታንክ 
ጥይት በእርዳታ መልክ ለዩክሬን ልትሰጥ እንደሆነ ይፋ 
አደረገች።

ርዳታው አሜሪካ ለዩክሬን ሰብዓዊ እና ወታደራዊ 
ርዳታ ይሆናል ብላ ከመደበችው አንድ ቢሊዮን ዶላር 
መካከል አንዱ ነው።

አሜሪካ አብራምስ የተባሉት ታንኮች የሚውጡት 
ይህ አወዛጋቢና ብረት ለበስ ወታደራዊ ተሽከርካሪዎችን 
በስቶ የሚገባ ጥይት ለዩክሬን መሰጠቷ ትክክል አይደለም 
ስትል ሞስኮ ተቃውሞ አሰምታለች።

የአሜሪካ ወታደራዊ ድጋፍ ዜና የተሰማው 
ዩክሬን ሩሲያ በወሰደችው የሚሳዔል ጥቃት 17 ሰዎች 
ተገድለውብኛል የሚል ሪፖርት ካወጣች በኋላ ነው።

አሜሪካ ብረት ለበስ ወታደራዊ ተሽከርካሪን የሚበሳ የታንክ ጥይት ለዩክሬን ልትሰጥ ነው
የሩሲያ የሚሳዔል ጥቃት ከተሰማ በኋላ ረቡዕ ሌሊት 

በሩሲያዋ ሮስቶቭ-ኦን-ዶን ከተማ ከዩክሬን የተተኮሰ ነው 
የተባለ የድሮን ጥቃት ተዘግቧል።

ማሕበራዊ ሚዲያ ላይ የተለጠፉ ያልተጣሩ ምስሎች 
በማዕከላዊ ሮስቶቭ ፍንዳታ እንዳለ ያሳያሉ። 

የሮስቶቭ ገዥ ቫሲሊ ጎሉቤቭ በበኩላቸው አንድ ሰው 
መለስተኛ ጉዳት ደርሶበታል፤ በርካታ ተሽከርካሪዎችም 
እንዲሁ ወድመዋል ብለዋል።

አክለው ሁለት ድሮኖች በደቡባዊ የሩሲያ ክፍል 
የምትገኘውን ከተማ ዒላማ አድርገው ቢመጡም ሁለቱም 
ተመተው ወድቀዋል ሲሉ ገልጸዋል።

የሞስኮው ከንቲባ ሰርጌይ ሶብያኒን በበኩላቸው አንድ 
ድሮን የራሜንሰኮይ ከተማን ዒላማ አድርጎ ቢመጣም 
ተመትቶ መውደቁንና ምንም ዓይነት ጉዳት አለማድረሱን 
ተናግረዋል።

በጎነት የነፍስ ወለባ

ከህሊፍን ለመያዝ በመላ ሀገሪቱ ፍለጋው ቢጠናከርም 
እስካሁን ድረስ የሽብር ተጠርጣሪውን መልሶ ለመያዝ 
የሚያስችል ምንም ዓይነት ፍንጭ አለማግኘቱን ፖሊስ 
አስታውቋል። 

የፖሊስ የጸረ ሽብር አዛዥ የሆኑት ዶሚኒክ መርፊ 
በሀገሪቱ ያሉ ሁሉም የፖሊስ አባላት እንዲሁም የድንበር 
ጠባቂዎች ከእስር ስላመለጠው የሽብር ተጠርጣሪ 
እንዲያውቁት ተደርጓል ብለዋል። 

ዶሚኒክ መርፊ ተጠርጣሪው ይኖርበታል የተባለ 
የለንደን አካባቢ ላይ ትኩረት ተደርጎ ፍለጋው ቢጠናከርም 
ግለሰቡ ግን በየትኛውም የሀገሪቱ ክፍል ውስጥ ሊኖር 
ይችላል ብለዋል። 

ዳንኤል ከህሊፍ ሐሰተኛ ቦምብ በጦር ሰፈር 
አስቀምጧል ከሚለው ክስ በተጨማሪ የዩኬ ባላጣ ለሆነ 

ሀገር ሚስጥራዊ መረጃ አሳልፎ ለመስጠት ሲያሴር ነበር የሚል 
ክስም ቀርቦበታል። 

የግለሰቡን ከእስር ማምለጥ ተከትሎ በዩኬ መንግሥት 
ላይ ትችቶች እየተሰነዘሩ ነው። የተቃዋሚው ሌበር ፓርቲ 
አመራሮች ዳንኤል ከህሊፍ ከፍተኛ ጥበቃ በሚደረግበት 
እስር ቤት መቆየት ነበረበት ሲሉ የትችት አስተያየታቸውን 
ሰንዝረዋል። 

በተመሳሳይ የደኅንነት ባለሙያዎች እንዳ ዳንኤል ከህሊፍ 
ያሉ የብሔራዊ ደኅንነት ሥጋት የሆኑ እስረኞች የደኅንነት 
ጥበቃቸው ከፍተኛ ባልሆኑ እስር ቤቶች መያዝ የለባቸውም 
ይላሉ። 

በዩኬ እስረኛ ከማረሚያ ቤት አምልጧል የሚል ዜና 
መስመት የተለመደ አይደለም። ከእአአ 2017 ጀምሮ ከእስር 
ቤት ያመለጡ እስረኞች ቁጥር ከአምስት አይበልጥም። 

ከሩሲያ የሚወጡ ዘገባዎችን ትክክለኛነት በገለልተኛ 
አካል ማረጋገጥ አለመቻሉን ቢቢሲ ዘግቧል። 

የአሜሪካው ከፍተኛ ዲፕሎማት አንተኒ ብሊንከን 
ወደ ኪይቭ አቅንተው ጉብኝት ካደረጉ በኋላ ነው ርዳታው 
ይፋ የሆነው።

ዲፕሌትድ ዩራኒየም የሚባለው ራድዮአክቲቭ ንጥረ-
ነገር ሙሉ በሙሉ ባይሆን በአብዛኛው ተፍቆ ከተፈጥሯዊ 
ዩራኒየም የሚሠራ ነው።

ዓለም አቀፉ የአቶሚክ ኢነርጂ ኤጀንሲ ይህን ጥይት 
የሚገጣጥሙ ሰዎች ለራድየሽን የመጋለጥ ዕድል አላቸው 
ይላል።

ባለፈው መጋቢት አንድ የፔንታገን ኃላፊ አሜሪካ 
ከዚህ በኋላ የተሟጠጠ ዩራኒየም ያለበት መሣሪያ ወደ 
ዩክሬን አትልክም ብለው ነበር። 

አሜሪካ በተጨማሪ ፀረ-መሣሪያ እና ታክቲካዊ የአየር 

አሰሳ መሣሪያዎችን አልፎም ለሂማርስ ሚሳዔል የሚሆኑ 
ተጨማሪ የጦር መሣሪያዎችን ልታቀርብ ቃል ገብታለች። 

በዋሽንግተን የሚገኘው የሩሲያ ኤምባሲ ርምጃውን 
“የኢ-ሰብዓዊነት ጠቋሚ” በማለት “አሜሪካ የዩክሬን 
ወታደርን ውድቀት መቀበል ስለተሳናት መልሶ ማጥቃት 
የተባለውን ርምጃ እየደገፈች ነው” ሲል ወቅሷል።

ነፃ ሃሳብ 

እጸሳቤቅ (በማርያም)

የወሮች ሁሉ በኩር፣ የዘመን ካባ ቀዳማይት 
ጳጉሜ እንሆ ሦስተኛ ቀኗን ከስሞች ሁሉ 
ባማረው በበጎነት/በመልካምነት  ተሰይማ 

ከተፍ ብላለች።  በጎነት  የሁሉም የሰው ልጅ የጋራ 
መጠሪያው ነው።  ፈጣሪ በአርአያና በአምሳሉ 
የሰውን ልጅ ለመፍጠር ሲነሳ መጀመሪያ ላይ 
ታሳቢ ያደረገው በጎነትን ነበር።  ይሄን እውነት 
አስመልክቶ በኤፌሶን መልዕክት ላይ ‹መልካሙን 
ሥራ እንድንሠራ በክርስቶስ እየሱስ ተፈጠርን› 
የሚል ጥቅስ እናገኛለን።  

ሰውነት መነሻው በጎነት ነው።  እንዴትም 
ብንኖር በጎነትን እስካልተላበስን ድረስ ሙሉነት 
አይጎበኘንም።  ከሁሉም ትልቁ ፈጣሪ ወደሰው 
ልጅ ሕይወት የሚመጣው በጎነት በሚሉት 
የጽድቅ መንገድ  ነው።  ምን ያክል ጠቢብ፣ ምን 
ያክል የተሳካለት፣ ምን ያክል ጀግና እና ብርቱ 
እንደሆንን ከምናሳይበት መንገድ አንዱ የሌሎችን 
ጉድለት በመሙላት እንዲሁም ተስፋቸውን 
በማስቀጠል ነው።  

እኛ ኢትዮጵያውያን  እየተረዳዳንና 
እየተሳሰብን የመጣን ሕዝቦች ነን።  በደቦና 
በማኅበራዊ ቁርኝት በመደጋገፍ ቀን የወጣን 
ሕዝቦች ነን።  በጋራ ሠርተን፣ በጋራ አስበን 
በጋራ ሀገርና ሕዝብ የሆንን ነን።  በዙሪያችን 
ያሉ ችግረኞችን መርዳት ከኢትዮጵያዊነት 
የተማርነው እንጂ ከአውሮፓና ከምዕራባውያን 
የወረስነው እውቀት አይደለም። 

በጎነት ለእኛ አዲስ ነገራችን አይደለም።  
በጋራ በልተን፣ በጋራ ኖረን፣ በመረዳዳትና 
በመደጋገፍ ቀን የወጣን ነን።  ድንበር ተሻግሮ 
የመጣን የወራሪ ምርኮኛ እንኳን አብልተንና 
አጠጥተን ወደሀገራቸው ስንልክ ነው ዓለም 
የሚያውቀን።  ይሄ ትውልድ እናቱ ገበያ ስትሄድ 
የጎረቤት ጡት ጠብቶ ያደገ ነው።  ይሄ ትውልድ 
በያገባኛል ስም በሰፈር ሰዎች እየተቆነጠጠ እና 
እየተቀጣ ያደገ ነው።  

አሁን ላይ በጎነት መልኩን እያጣ እኔነት 
እየገነነ የመጣበት ሁኔታ እየተስተዋለ ነው።  
ከመስጠት ይልቅ መንጠቅ፣ ከማካፈል ይልቅ 
መስረቅ እንደዘመናዊነት ቀደምት የበጎነት 
ታሪካችንን እያደበዘዘብን ነው።  በወቅታዊው 
የኑሮ ውድነት እንኳን ባልጠፋ ምርትና ባልታጣ 
ሸቀጥ ምርት በመደበቅና ዋጋ በማናር በእንቅርት 
ላይ ጆሮ ደግፍ የሆኑ አንዳንድ ነጋዴዎች 
እየተስተዋሉ ነው። 

ከሰሞኑ እንኳን በከተማ አስተዳደሩ 
በኩል በርካታ የንግድ ተቋማት ሕገ ወጥ 
በሆነ አገልግሎት መዘጋታቸውን ሰምተናል።  
በማስጠንቀቂያ የታለፉ እንዳሉ ሁሉ የንግድ 
ፍቃዳቸውም የተቀማ ብልሹ ተቋማት እንዳሉ 
እያየን ነው።  በጎነት መገልገል ሳይሆን ማገልገል 
ነው።  መልካምነት መነሻው ሀገርና ሕዝብ ነው።  
ከሀገርና ሕዝብ በልጦ ራስወዳድነት ባይዘን ኖሮ 
የኑሮ ውድነቱ በዚህ ልክ ባላስተከዘን ነበር። 

አሁን ባለው የኑሮ ውድነት ሳቢያ 
ካልተጋገዝን ለብቻ የምንዘልቀው አይደለም።  
ጊዜው ከመቼውም በላይ የእኛን አብሮነት 
የሚፈልግበት ነው።  በብዙ ማኅበራዊ ተግዳሮት 
ብዙዎች ካለረዳት ብቻቸውን የሆኑበት ጊዜ ላይ 
ነን።  በእኛ በጎነት ሌሎች ቀና እንዲሉና አዲስ 
ተስፋን እንዲሰንቁ ማድረግ ከኢትዮጵያዊነት 
የወረስነው የአባቶቻችን ውርስ ነው። 

የሚያምርብን መረዳዳት ነው።  አምሮብን 

በጎነት ለራስ ነው፣ መልሶ ይከፍላል !
ሌሎች እንዲያምርባቸው አድርገናል።  በቸርነታችን 
ብዙዎችን ቀና አድርገናል።  በመጽሐፍ ቅዱስ 
ስለበጎነት ብዙ ጥቅሶች ተጠቅሰዋል።  መጽሐፈ 
ምሳሌ ምዕራፍ 3 ከቁጥር 27 ላይ ‹ለተቸገረ ሰው 
በጎ ነገርን ማድረግ አትከልክል› የሚል ኃይለ ቃል 
እናገኛለን።  

በዚያው በሉቃስ ወንጌል ምዕራፍ 6 ቁጥር 30 
ላይ ‹ለሚለምንህ ሁሉ ስጥ› የሚል ለተነሳንበት 
የበጎነት አላማ ብርታት የሚሆን ጥቅስ እናገኛለን።  
ሌላው  በዚያው ምዕራፍ ላይ የምናገኘው ‹ስጥ 
ይሰጥሀል› የሚለው ቅዱስ ቃል ነው።  በዚህና 
በመሳሰለው ማስረጃ በጎነት ምን ያክል ጠቃሚ 
እንደሆነ መረዳት እንችላለን። 

ነብዩ  መሐመድ በሃዲስ፤ ስለ በጎነት  
እንደተናገሩት፤  መመጽወት /ለሌላው በጎ ማድረግ  
የእያንዳንዱ ሙስሊም ግዴታ ነው::  ሰውየው 
ምንም ባይኖረው እንኳን በራሱ እጅ ለራሱ ጥቅም 
መሥራት እና ከደመወዙ መጥኖ መመጽወት /በጎ 
ማድረግ  እንደሚገባው  ተናግረዋል:: 

 መሥራት የማይችል ቢሆን እንኳን  ድሆችን እና 
ረዳት የሚሹትን መርዳት እንደሚኖርበት፣ ይህንን 
ማድረግ ካልቻለ፣ ሌሎች መልካም ያደርጉ ዘንድ 
ማነሳሳት እንዳለበት፣  ይህን ማድረግ ከተሳነው  
ራሱን ከእርኩሰት መጠበቅ እንደሚገባው፣ ይህም 
ራሱ ልግስና /በጎነት  እንደሆነ አስተምረዋል::

በጎነት መንፈሳዊ ብቻ አይደለም።  ከዚህ በራቀ 
መልኩ ሰው ለሆነ ሁሉ ተፈጥሮአዊ ማንነት ነው።   
ሃይማኖት የለሽ  እንኳን ከሞት በኋላ የሚደርሱበት 
መጨረሻ እንደሌለ እያመኑ  ጥሩ መሆንን የሚመርጡ 
ናቸው።  ይሄ ማለት በጎነት ሰብአዊ  ነው ማለት ነው።  
በሀገራችን የምንሰማቸው እና የምናያቸው ብቻነትን 
ያነገቡ አንዳንድ ማኅበራዊ መደብዘዞች ይሄን 
ተፈጥሮ ከመሳት የሆኑና ኢትዮጵያዊነትን ከመርሳት 
የተፈጠሩ እንደሆኑ መገመት አይከብድም። 

ስቃዮቻችን እንዲያበቁ በፊተኝነት ባራመዱን 
የበጎነት አውድ ስር መሰባሰብ ይኖርብናል።  ዓለም 
በሚያውቀን አንተ ትብስ አንተ በሚለው ጥንተ 
በኩር ወጋችን እናውጋ።  ልባችን ለበጎነት ከተከፈተ 
ብዙ የምንሰጠው አለን።  ለአፍሪካ ነፃነትን፣ 
ለዓለም ሥልጣኔን የቸርን ሕዝቦች ነን።  ፍትህና 
እውነትን ባስቀደመ ማንነት ለጥቁሮች ቀና ማለትን 
ለኃያላኖች ደግሞ ዝቅታን የፈጠርን ክንደ ብርቱዎች 
ነን።  ለመስጠት ከተዘጋጀን የምንሰጠው ብዙ 
አለን።  በመስጠት የከበርን እንደሆንን ታሪኮቻችን 
ምስክሮች ናቸው። 

የዚህ ዓለም ታላቁ ጥበብ በበጎነት በኩል 
የሚታይ ነው።  ኦስትራዊቷ ማዘር ተሬዛ ሞተውም 
በበጎነታቸው  ዓለም ይዘክራቸዋል።  ሌላኛዋ 
አፍሪካዊት ማዘር ተሬዛ በመባል የሚታወቁት 
ኢትዮጵያዊቷ  አበበች ጎበና፤ በበጎነታቸው  የብዙ 
ኢትዮጵያውያንን ህልም፣ የብዙ ወጣቶችን ራዕይ፣ 
የብዙ ሕፃናትን ነገ ብሩህ ያደረጉ የበጎነት ተምሳሌት 
ናቸው።  ይህ ምግባራቸው  ትውልድ  ሲዘከረው 
የሚኖር ነው ። 

የአንድ ዜጋ ጉስቁልና፤ የአንድ ዜጋ ማጣት፣ 
የአንድ ዜጋ  እንግልት የሀገር ፈተና ነው። በዚያው 
ልክ ሀገር ማቅናት፣ ሕዝብ ማጽናት፤ ካለን ማካፈል 
ኢትዮጵያዊነትን ማስቀጠል፤ የተፈጠርንበትን  አላማ 
መፈጸም ነው።  ከዚህ ውጪ ባለጸግነት መስጠት 
ካልሆነ ዋጋ የለውም።  አለው መባል ማካፈል 
ካልሆነ ትርጉም የለሽ ነው። 

 በሀገራችን የእኛን እጅ የሚጠብቁ ብዙ 
ችግረኞች አሉ።  መማር እየፈለጉ ያልቻሉ፣ መሥራት 
እየፈለጉ ዕድል ያጡ፣ መኖር እየሻቱ ተስፋ ያጡ።  
የእነዚህን ሰዎች የመኖር ተስፋ ማስቀጠል ዋጋው 

በምንም አይተመንም።  በጎነት ዙሪያን መቃኘት፣ 
አካባቢን ማስተዋል ነው።  በዙሪያችን የሚያነሳቸው 
እጅ የሚጠብቁ ብዙዎች አሉና። 

በእኛ በጎነት የሚከፈቱ እልፍ የተዘጉ ቤቶች 
አሉ።  ለሀገራችንና ለሕዝባችን ዋጋ ያለው ዜጋ 
ሆነን ለመኖር በበጎነት መበርታት አማራጭ የሌለው 
ግዴታችን ነው።  በጎነት ኪስን ገልቦ መስጠት 
ብቻ አይደለም።  ከልብ የሚወጣ ራሮትን መሳይ፣ 
አለሁልህን ዓይነት በጎነትም አለ።  ከሃሳብ፣ ከጊዜ፣ 
ከጉልበት የሚጀምር፣ አብሮነትን ያስቀደመ፣ 
በመደጋገፍና በመተባበር የሠለጠነም ነው።  

በጎነት ክፍያ አለው።  በእኛ መልካምነት 
ውስጥ ፈጣሪ መንገዳችንን እያቀናልን፤ በእኛ በጎነት 
ውስጥ አምላክ ነጋችንን እየሠራልን፤ በእኛ ጥሩነት 
ቤተሰቦቻችን፣ ሕይወታችን፣ ሥራችን፣ ትዳራችን፣ 
ዘመናችን እየተጠበቀ ነው።  በእያንዳንዷ መልካም 
ሥራችን ልክ የምትከፈል መልካም ዋጋ አለችን።  

ካለ በጎነት ኢትዮጵያዊነት ልክ አይመጣም።  
ዓለም ያወቀው ፀሐይ የሞቀው ስማችን 
በመልካምነት በኩል የተዋወቅነው ስም ነው።  
አብሮነታችንን የምናጠነክርበት፣ የምንመልስበት 
ጥሩው መንገድ ሲወርድ ሲዋረድ በመጣ የመረዳዳት 
ሥርዓታችን በኩል ነው።  ከተለማመድነውና ሀገር 
ከሠራ በጎ ትውፊታችን በቀር ኢትዮጵያዊነትን 
የምናስቀጥልበት የተሻለ አማራጭ የለንም። 

በዚህ ሁለት አመት ውስጥ በተለይም ከሰሜኑ 
ጦርነት ወዲህ በሀገራችን በተለየ መልኩ የተፈናቃይና 
የተረጂዎች ቁጥር እየጨመረ መጥቷል።  በሌላ 
መንገድ ከተማዋን የሞላት  የችግረኛ ብዛት የትዬ ለሌ  
እየሆነ ነው ።  እኚህ ሁሉ ማኅበራዊ ምስቅልቅሎች 
ወደነበሩበት እንዲመለሱ ሰላም ተኮር እሳቤ 
ከማስፈለጉ ጎን ለጎን የበጎነት (የመደጋገፍ) ባህላችን 
መጠንከር አለበት። 

የዚህ ዓለም ትልቁ ሥልጣኔ በመልካምነት በኩል 
የሚጎበኘን ሥልጣኔ ነው።  ሀገር ወይም ዜጋ ምንም 
ያክል ችግር ቢገጥመው ያ ማኅበረሰብ የመረዳዳት 
ባህል ያለው ከሆነ ችግሩን አያሸንፈውም።  እኛ 
ደግሞ በዚህ መሰሉ ባህል ውስጥ ተወልደን ያደግን 
ነን።  እጆቻችንን መዘርጋት፣ ልቦቻችንን መክፈት 
ከቻልን ችግሮቻችን አይበልጡንም። 

አዲስ አመት የሚያምረው ከበጎነት ጋር ነው።  
በጎነት ወቅት ባይኖረውም ከአዲስ አመት ጋር ግን ልዩ 
ነው።  በዙሪያችን የተቸገሩን በመርዳት፣ ለጎደላቸው 
በመሙላት በአዲስ መንፈስ አዲስ አመትን መቀበል 
ይቻላል።  ልክ የሚሆነውም እንዲህ ስናከብረው 
ነው።  ወትሮም የሚያምርብን ተጠራርተን በአንድ 
ማዕድ ፊት ስንቀርብ ነው። 

ኢትዮጵያዊነት ከሚታወቅባቸው መገለጫዎቹ 
አንዱ አብሮነት ነው።  አብሮነት ደግሞ አብሮ 
በመብላት፣ አብሮ በመኖር፣ በመደጋገፍና 
በመያያዝ የሚገለጽ ነው።  በሁላችንም ልብ ውስጥ 
ስለኢትዮጵያዊነት የተጻፈ አንድ እውነት አለ እርሱም 
‹ኢትዮጵያዊነት መልካምነት› የሚለው አባባል ነው።  
ይህ እውነት አባባል ብቻ ሳይሆን የእኛነታችን ማሳያ 
ነው። 

ኢትዮጵያዊነት ከብዙ ቀለማት፣ ከብዙ 
ማንነቶች፣ ከብዙ ባህልና ሥርዓቶች ተበጥብጦ 
አንድ ስብዕናን ያበጀ ስም ነው።  ይሄ ስም በአብሮነት 
የጠበቀ፣ በኢትዮጵያዊነት የጠነከረ በጎነትና ጥሩነትን 
ፊተኛ ያደረገ ቀደምት ማንነት ነው።   ይሄ ማንነታችን 
ነው በዓለም አቀፍ ደረጃ የገናና ስምና የገናና ነፃነት 
ባለቤት ያደረገን።  ተያይዘንና ተደጋግፈን ባንመጣ 
ኖሮ በዚህ ልክ ባለታሪክ ባልሆንን ነበር።  በጎነት 
ከየትኛውም ጥበብ የላቀ ፊተኛ የማኅበረሰብ 
ትውፊት ነው። 

እየተረዳዳንና 
እየተሳሰብን የመጣን 
ሕዝቦች ነን።  በደቦና 
በማኅበራዊ ቁርኝት 

በመደጋገፍ ቀን 
የወጣን ሕዝቦች 

ነን።  በጋራ ሠርተን፣ 
በጋራ አስበን በጋራ 

ሀገርና ሕዝብ የሆንን 
ነን።  በዙሪያችን ያሉ 
ችግረኞችን መርዳት 
ከኢትዮጵያዊነት 

የተማርነው 
እንጂ ከአውሮፓና 
ከምዕራባውያን 

የወረስነው እውቀት 
አይደለም

እኛ ኢትዮጵያውያን  

ስፖርት

ስፖርትን በተለይም እግር ኳስን በዘመናችን 
ከውድድርነት ባለፈ አርቆ አለመመልከት አላዋቂነት 
ነው።  ይህ የዓለማችን ቁጥር አንድ ተወዳጅ ስፖርት 
እግር ኳስ ተሰባስቦ ቂሪላ ከማልፋት በእጅጉ የተሻገረ 
ማኅበራዊ፣ኢኮኖሚያዊና ፖለቲካዊ ፋይዳው እየጎላ 
ስለመምጣቱ ብዙ ምሳሌዎችን ማስቀመጥ ይቻላል።  
ዘወትር የትችት ናዳ በሚወርድበት የኢትዮጵያ እግር 
ኳስ እንኳን ስፖርቱ ከሚፈስበት ረብጣ ገንዘብ አንፃር 
ውጤቱ ሀገርን ባይመጥንም ፋይዳው በቀላሉ የሚታይ 
አይደለም።  

በኢትዮጵያ እግር ኳስ ሕዝብ የሚመጥነውን 
ውጤት ባለማግኘቱ ምክንያት የስፖርቱ ማኅበራዊ ፋይዳ 
ብዙ ጊዜ ጎልቶ ሲነገር አይታይም።  የዛሬው ዕለት የበጎነት  
ቀን ነውና የኢትዮጵያ እግር ኳስ የበጎነት ተምሳሌቶችን 
ማመስገን ለሌሎችም አርአያ ይሆናል።  ይህም በስፖርቱ 
እንቅስቃሴ ውስጥ ለሚገኙ ለሌሎች  ለበጎ አድራጎት 
እንዲነሳሱ ከማድረግ ባሻገር በጎነቱ እያላቸው ወደ 
ተግባር መግባት ላልቻሉትም እንዲያስቡበት ያደርጋል።  

በኢትዮጵያ እግር ኳስና በጎ ተግባራት እንቅስቃሴዎች 
ጉዳይ ሲነሳ የስፖርት ቤተሰቡ በተመሳሳይ ድምፅ 
የሚመሰክረው አንድ ነገር አለ።  ይህም የቅዱስ ጊዮርጊስና 
ኢትዮጵያ ቡና ክለብ ደጋፊዎች ናቸው።  የሁለቱ ክለብ 
ደጋፊዎች በተናጠል በመሠረቱት ማኅበርም ይሁን 
ከማኅበራቸው እንቅስቃሴ ውጪ በጎ ተግባራት ላይ 
ተሰማርተው ለተለያዩ የማኅበረሰብ ክፍሎች ብዙ ነገር 
ሠርተዋል።  

ቅዱስ ጊዮርጊስና ኢትዮጵያ ቡና እንደ ክለብ 
የኢትዮጵያ እግር ኳስ ዋልታና ማገር ሆነው ማገልገላቸውና 

እያገለገሉ እንደሚገኙም ይታወቃል። ሁለቱ ክለቦች እንደ 
ተቋም የተለያዩ የበጎ ፍቃድ አገልግሎቶችን ለማኅበረሰቡ 
ያበረክታሉ።  ከዚያ በዘለለ ግን የሁለቱ ክለብ ደጋፊዎች 
በማኅበራቸው በኩል የሚያደርጉት የበጎ ፍቃድ 
አገልግሎት በገንዘብ የማይተመን ለሌሎችም ትልቅ 
ትምህርት የሚሰጥ ነው።  የደጋፊ ማኅበራቱ በሥራቸው 
በሚገኙ በርካታ ውብ ደጋፊዎች አማካኝነት ባለፉት 
በርካታ ዓመታት የሥራቸውን ያህል አልተነገረላቸውም 
እንጂ በበጎ ፍቃድ አገልግሎት ያላደረጉት ነገር የለም።  

የአንጋፋው ክለብ ቅዱስ ጊዮርጊስ ደጋፊዎች 
በታላቁ የክለባቸው አርማና የኢትዮጵያ ስፖርት አባት 
‹‹ዝክረ ይድነቃቸው ተሰማ›› በሚል በየዓመቱ የደም 
ልገሳ መርሃግብር ያደርጋሉ።  በየዓመቱ በተለያዩ ዙሮች 
የደም ልገሳ መርሀ ግብራቸው ደም በማሰባሰብ ግንባር 
ቀደም የሆኑበት ታሪክ በበጎ ፍቃድ አገልግሎት የሚረሳ 
አይደለም።  ይህ የበጎ ፍቃድ ተግባራቸው በየዓመቱም 
ቀጥሏል።  የኢትዮጵያ ቡና ደጋፊዎችም በዚህ ረገድ 
የተለየ ታሪክ የላቸውም።  ቡናማዎቹ በተለይም በየአመቱ 

በሚያካሂዱት የጎዳና ላይ የቤተሰብ የሩጫ ውድድር ላይ 
የደም ልገሳ መርሃግብርን ጨምሮ በተለያዩ የበጎ ፍቃድ 
አገልግሎቶችን ለማበርከት ሁሌም ከፊት ተሰላፊ ናቸው።  

የሁለቱ ክለብ ደጋፊዎች በተለይም የኮቪድ-19 
ወረርሽኝ ተከስቶ የዓለም ስጋት በነበረበት በዚያ በጨለማ 
ዘመን በተለያዩ በጎ ፍቃድ አገልግሎቶች ከማኅበረሰቡ 
ዘንድ የቆሙበት አጋጣሚ ታሪክ የሚዘነጋው አይደለም።  
በርካታ ገንዘብ በማዋጣት የሕክምና መገልገያ ቁሳቁሶችን 
ገዝተው ድጋፍ ከማድረግ ጀምሮ በየጎዳናው እጅ 
እያስታጠቡ ማኅበረሰቡ ከወረርሽኙ ራሱን እንዲከላከል 
ተግተው ሠርተዋል።  ግንዛቤ ከማስጨበጥ ሥራዎች 
ጎን ለጎን ገንዘብ እያሰባሰቡ በወረርሽኙ ሳቢያ ድሃው 
ማኅበረሰብ ለችግር እንዳይጋለጥ ጥረዋል።  በዚህም 
የብዙዎችን ቀዳዳ ደፍነዋል፣ ለበርካቶችም የዕለት ጉርስ 
ሆነዋል።  

ሁለቱ የኢትዮጵያ ኃያላን ክለቦች በሜዳ ላይ 
ተቀናቃኝ ሆነው ቢታዩም ውብ ደጋፊዎቻቸው በበጎ 
ፍቃድ አገልግሎት ብዙ የሚያመሳስላቸው ጉዳይ አለ። 

ቀደም ሲል ከተጠቀሱት የበጎ ፍቃድ አገልግሎቶች 
በተጨማሪ የአረጋውያንና አእምሮ ሕሙማን የረድኤት 
ተቋማትን በተለያየ ጊዜ መደገፍ መለያቸው ነው። 
አቅም ለሌላቸው ተማሪዎች የትምህርት መሣሪያ ቁሳቁስ 
በማሰባሰብ ድጋፍ ከማድረግ ጀምሮ በችግኝ ተከላና 
ሌሎች የበጎ ፍቃድ አገልግሎቶችን ለሀገር አበርክተዋል። 
መቀመጫቸው ከሆነችው አዲስ አበባ ውጪም በተለያዩ 
ከተሞችና ገጠር ጭምር ዘልቀው የእንቦጭ አረምን 
ነቅለዋል፣ አንበጣን ለመከላከል ከገበሬው ጋር ሰብል 
ሰብስበዋል። 

በኢትዮጵያ እግር ኳስ ከሁለቱ ታላላቅ ክለቦች 
ባሻገር በርካታ የከተማ ክለቦች በተለያየ ደረጃ 
በሚካሄዱ ውድድሮች ተሳታፊ ናቸው። ይሁን እንጂ 
ብዙዎቹ ክለቦች ጠንካራ የደጋፊ ማኅበር በማቋቋም 
ረገድ ካለባቸው ክፍተት ጋር ተያይዞ ሊሆን ይችላል 
ደጋፊዎቻቸው እምብዛም የበጎ ፍቃድ አገልግሎቶችን 
ሲያከናውኑ አይስተዋልም። በተለያዩ የኢትዮጵያ ክፍሎች 
የሚገኙ የበርካታ ክለቦች ደጋፊዎች እንደ ኢትዮጵያ 
ቡናና ቅዱስ ጊዮርጊስ ደጋፊዎች ሁሉ በበጎ ፍቃድ 
አገልግሎቶች ብዙ ነገሮችን የመለወጥ አቅም አላቸው። 
በየአካባቢያቸው በተለያየ መልኩ የተቸገሩ የማኅበረሰብ 
ክፍሎችን ሕይወት መቀየር ይችላሉ። ጥቂት ቢሆኑም 
በርካታ ደጋፊዎች ያሏቸው አንዳንድ ክለቦች ወጥ ሆኖ 
ባይዘልቅም ጥሩ ጅምር አላቸው። የሚያስተባብር 
ጠንካራ የደጋፊ ማኅበር የመፍጠር አቅም ላይ ሲደርሱም 
ተጨባጭ ለውጥ እንደሚያመጡና የእግር ኳስን ትርጉም 
ከፍ እንደሚያደርጉም ይታመናል። ለዚህ ግን ከሁለቱ 
የበጎ አድራጎት ተምሳሌቶች ቅዱስ ጊዮርጊስና ኢትዮጵያ 
ቡና ደጋፊዎች ብዙ መማር ይጠበቅባቸዋል።

የኢትዮጵያ ስፖርት የበጎነት ተምሳሌቶች
ቦጋለ አበበ

የቅዱስ ጊዮርጊስና ኢትዮጵያ ቡና ክለቦች እንዲሁም ደጋፊዎች በበጎ ፍቃድ አገልግሎት ለሌሎች ምሳሌ ናቸው፣

